
ҲАМДАМУ ҲАМҚАДАМЛИК РАМЗИ

Хайр ва саховат, яъни муҳтож инсон-
ларга ёрдам қўлини чўзиш инсонсевар-
лик белгиси ва ҳар бир шахс учун энг 
олий фазилатлардан бири ҳисобланади. 
Меҳр ва шафқат эса, бошқаларга дарддо-
шликка йўллайди. Ҳазрат Навоий меҳр ва 
шафқат, яъни бошқалар ғамида бўлишни 
ҳақиқий инсонийлик белгиси дея таъ-
рифлайди:

Одамий эрсанг демагил одамий

Ониким, йўқ халқ ғамидин ғами.

Навоийнинг ушбу мисраларида халқи-
мизнинг инсонсеварлик, меҳр ва саховат 
каби фазилатлари ўз аксини топган. Зеро, 
хайр ва саховатли, карамли бўлиш азал-
дан ўзбек халқи характерининг ажралмас 
қисмига айланиб, тарих зарварақларида из 
қолдирган. 

Туркий халқлар, айниқса, ўзбек халқи 
давлатчилиги тарихида меҳр ва шафқат-
га йўғрилган хайр ва эҳсон, саховат ва 
кўмак нақадар чексиз эканига гувоҳ бўла-
миз. Ҳам халқ оммаси, ҳам давлатлар ва 
давлат арбоблари бу олий инсонсеварлик 
анъанасининг тамсилчилари сифатида 
ўзларидан таҳсинга сазовор из қолдир-
ганлар.

ÕÀÉÐÓ Ý¥ÑÎÍ ÎÄÀÌÈÉËÈÊ ÁÅËÃÈÑÈ

Гуллар очилиб яйраган,

Боғида булбул сайраган,

Қуёш нури сайр айлаган

Ёруғ дунё керак менга.

Чарҳ уриб шўх-шўх ўйнаган,

Ҳар ишни пухта ўйлаган,

Кўкларга мағрур бўйлаган

Навқирон ёш керак менга.

Сумбул ёлли, қайчи қулоқ,

Сағрини кенг, учқур оёқ,

Йўлда толмас темир туёқ,

Асл отлар керак менга.

Товланиши кумуш-зарли,

Пўлат панжа, майин парли,

Овга солсанг, ишонарли

Олғир қушлар керак менга.

Шунқордай учган осмонга,

Кучли мушт урган душманга,

Ичин тўлдирган пушмонга,

Зўр ботирлар керак менга.

Душманга сирин айтмаган,

Ёр-дўстларин мунғайтмаган,

Юрт учун жангдан қайтмаган

Эр йигитлар керак менга.

Гуноҳни зинҳор қилмаган,

Ор-номусни хор қилмаган,

Ўғил-қизин зор қилмаган

Мард эркаклар керак менга.

Соясин солган фақирга,

Сувлар келтирган тақирга,

Оқсоқ, майиб ҳам сўқирга

Ҳимматлилар керак менга.

Мард бўлиб белин бойлаган,

Жонини фидо айлаган,

Халқнинг ғамини ўйлаган

Юрт ғамхўри керак менга.

Дарҳақиқат, халқнинг халқ, миллат-
нинг миллат бўлиб шаклланиши, эзгу 
ғоялар атрофида бирлашиб, дунёга ўз-
лигини намоён этишида адабиётнинг 
ўрни беқиёс. Муҳтарам Президентимиз 
Шавкат Мирзиёевнинг "Адабиёт – халқ-
нинг юраги" деган эътирофи замирида 
айни ҳақиқат мужассам. Зеро, давлати-
миз раҳбари қайси ҳудудга ташриф бу-
юрса, маънавий-маърифий масалаларга 
алоҳида эътибор қаратиб келмоқда. Ху-
сусан, жорий йилнинг 23 – 24 февраль 
кунлари Қорақалпоғистон Республика-
сига ташрифи чоғида қорақалпоқ халқи-
нинг беназир истеъдодлари, бетакрор ва 
мафтункор адабиёти ҳақида фикр бил-
дирар экан, мамлакатимиз бўйлаб "Қо-
рақалппоқ адабиёти кунлари"ни ўтказиш 
ташаббусини илгари сурган эди. Айниқса, 
Ўзбекистон Ёзувчилар уюшмаси томони-
дан мамлакат ижод аҳлининг бошини 
қовуштирадиган бундай нуфузли тад-
бирни ерлари ерларига, диллари дилла-
рига туташ Хоразм вилоятидан бошлаш 
таклифи ўртага ташланганида бошимиз 

кўкка етганди. Ниҳоят, 23 июнь тонгида 
вилоят Маънавият ва маърифат кенгаши 
биноси олдида янграган карнай-сурнай 
садолари воҳамиз аҳлини, қорақалпоқ 
ва хоразмлик қаламкаш дўстларимизни 
адабиёт, шеърият, сўз ҳамда дийдорла-
шув байрамига чорлади.

Азал-азалдан бир тупроқда яшаб, 
бир дарёдан сув ичган, ҳаёти, орзу-умид-
лари, мақсад-муддаолари муштарак қо-
рақалпоғистонлик меҳмонларни воҳамиз 
ижодкорлари нон-туз билан қарши олиш-
ди. Хоразм ва қорақалпоқ диёрида “Она 
мақом” номини олган таниқли ҳофиза 
Гулбаҳор Жумабоева чинни пиёлаларни 
жаранглатиб уларга пешвоз чиқди: “Бул 
кулбаи эҳсона хуршиди жаҳон галди, Гўёки 
ўлик эрдим, жисмим аро жон галди”. Қи-
шин-ёзин гуллар барқ уриб ётадиган сўлим 
боғда янграган қўшиқ юракнинг энг нозик 
торларини чертиб ўтди. Дийдор қувончи, 
ижод сурури ва миллат ғурури, дўстлик, 
қондошлик ҳамда меҳр-оқибат туйғулари 
Жайҳун тўлқинлари янглиғ томирларимиз-
да жўш урди. 

Турон замини алломалари сафидан 
муносиб ўрин олган қорақалпоқ элининг 
буюк фарзандлари Кунхўжа, Ажиниёз ва 
Бердақ, атоқли сўз заргарлари Ўзбекистон 
Қаҳрамонлари Тўлапберген Қаипбергенов, 
Ибройим Юсупов, Жўлмирза Аймирзаев, 
ўлмас муҳаббат куйчилари Ойимхон Шо-
муродова, Отажон Худойшукуров билан 
хоразмликлар ҳам ҳақли равишда фахрла-
надилар. Қорақалпоқ элининг юрагини забт 
этган хоразмлик шоир Ошиқ Эркиннинг 
Қорақалпоғистонда хизмат кўрсатган мада-
ният ходими, филология фанлари доктори 
Ҳамдам Абдуллаевнинг Қорақалпоғистон 
Республикаси фан арбоби унвонларига са-
зовор бўлгани, таниқли шоир Матназар Аб-

дулҳакимнинг машҳур “Дарсдан сўнг” шеъ-
рига Элликқалъада ёдгорлик ўрнатилгани 
эса, қорақалпоқ элининг Хоразм диёрига, 
унинг ёрқин истеъдодларига юксак эҳтиро-
ми ифодасидир. 

Тараққиётнинг ойдин йўлларида ҳамда-
му ҳамқадам икки элнинг дўстлиги, қардош-
лиги ва муштарак анъаналари муҳтарам 
Президентимизнинг адабиётни ривожлан-
тириш, янги истеъдодларни кашф этиш 
борасидаги ҳаётбахш ғоялари, даъватлари 
туфайли кейинги йилларда янада мус-
таҳкамланиб, янгича руҳда давом этмоқда. 
Хусусан, Рес публика ёш ижодкорлари анъ-
анавий Зомин семинарининг минтақавий 
босқичи Қорақалпоқ ва Хоразм ёшларининг 
ўзаро дўстлашуви, ижодий ҳамкорлигига 
мустаҳкам замин яратмоқда.

Янги Ўзбекистонда амалга оширилаётган кенг кўламли ислоҳотлар ту-

файли кейинги йилларда адабиётга, ижод аҳлига, китобга, китобхонликка 

эътибор масаласи давлат сиёсати даражасига кўтарилди. Ҳаётимизда, жум-

ладан, бадиий ижод оламида илгари кузатилмаган янгиланишлар рўй берди. 

Абдулла ОРИПОВ,

Ўзбекистон Қаҳрамони

 ҚОРАҚАЛПОҒИМ

Мен ўзбек, сен эса қорақалпоқсан,

Турклар дунёсида сен ҳам урвоқсан,

Гар мен тупроқ бўлсам, сен ҳам тупроқсан,

Ўзбекка азалий қариндош, иним.

Орол бўйларида топгандинг ором,

Шоли, балиқ эди сенга ризқу ком,

Наҳот энди йўқдир тўлғизилган жом,

Наҳот қолдинг ёлғиз, кўзда ёш, иним.

Мана – бу Ибройим, Тулебберган бу,

Қорақалпоқ бахтин тилаб юрган бу,

Яратгандан ҳаққин сўраб турган бу,

Илоё бошгинанг бўлсин тош, иним.

Сени қўллаб турар улуғ мамлакат,

Юртбоши яхшилик тилайди фақат,

Ниятинг ҳамиша бўлсин ижобат,

Ҳам йўлдош, ҳам қўлдош, ҳам сирдош иним.

Умидвор яшаймиз дорил замонда,

Биримиз Нукусда ёки Қўқонда,

Умуман айтганда Ўзбекистонда,

Сенга бўлажакмиз кўзу қош, иним.

Бундан бир ҳафта муқаддам Амударёнинг 
икки соҳилида яшаб ижод этган Бердақ ва 
Огаҳий боболаримиз бошлаган ижодий ҳам-
корлик анъаналарни эслаб, Хоразм вилоятида 
Қорақалпоқ адабиёти кунларини бошлаган 
эдик. Куни кеча пойтахт шаҳар ва вилоятида 
қатор қизғин тадбирлар ўтказдик. Адабиёт кун-
лари доирасида Тошкент шаҳридаги Адиблар 
хиёбонида бўлиб, мутафаккир шоирлар Али-
шер Навоий ва Бердақ ҳайкаллари пойига 
гуллар қўйганимиз барчада унутилмас таас-
суротлар қолдирди. Ўзбекистон Ёзувчилар 
уюшмасида эса келгусида амалга оширилади-
ган ҳамкорлик тадбирларини келишиб олдик. 

Шунингдек, Тошкент вилоятининг Пар-
кент туманида кўплаб адабиёт мухлислари 
билан маънавий-маърифий тадбирлар ўтка-
зиб, Заркент қишлоғида янги қуриб ишга ту-
ширилган ижод уйида ижодкорларга яратил-
ган шарт-шароитлар билан ҳам танишдик. 

Ўзбекистонда қорақалпоқ адабиёти кун-
ларини ўтказиш ташаббусини Президентимиз 
Шавкат Мирзиёев шу йил февраль ойида 

Қорақалпоғистонга ташриф буюрган чоғида 
билдириб ўтган эди. Шу муносабат билан биз 
Тошкент шаҳри ва вилоятида, шунинг дек, Хо-
размда амалга оширилаётган бунёдкорлик 
ишлари билан атрофлича танишдик, улардан 
завқландик. Президентимизнинг алоҳида эъти-
бори билан Қорақалпоғистондаги Мўйноқ, Бў-
затов, Шуманай, Қонликўл сингари туманларда 
амалга оширилаётган ишлар ҳам биз борган 

жойлардаги бунёдкорлик ишларидан кам эмас 
деб ўйлайман. 

Шу  ўринда  бир  гапни  айтиб  ўтишим  ке-
рак. Авваллари  Тош кент даги адабиёт  музейи-
га  ҳавасимиз  келар, қани энди, бизда ҳам 
меҳмонларни бемалол олиб бориб, мақтана 
оладиган  муҳташам  адабиёт  музейимиз  бўл-
са,  дея  орзу  қилардик.  Давлатимиз раҳбари 
ташаббуси  билан  яқинда  Нукус  шаҳрида Бер-
дақ  номидаги  Қорақалпоқ  адабиёти тарихи 
давлат музейи очилди.  Халқимизнинг  ёзма 

маданий-адабий  тари-
хини келажак авлод-
га  етказувчи  мазкур 
 мас кан қадим даврлар-
даги қора қалпоқ адаби-
ёти тарихидан бошлаб  
мус тақил лик  даврига  
қадар давом  этган  
адабий  ҳаёти, мумтоз 

адабиёт тарихи, қорақалпоқ ижодкорлар  
акс  эттирилган  экспонатлар билан бо-
йитилган.

Адабиёт кунлари якунланар экан, кўн-
гилда янги ижодий режалар туғилди. Биз 
албатта, шу сингари ҳар икки тарафга завқу 
шавқ, яратувчанлик руҳи бахш этадиган 
ҳамкорлик тадбирларни тез-тез ўтказиб ту-
ришимиз керак экан, деган фикрга келдик. 

Кенгесбой КАРИМОВ, 

Қорақалпоғистон 

Ёзувчилар уюшмаси раиси,

Ўзбекистон халқ ёзувчиси

АБАДИЙ ДЎСТЛИК

Қадрли ёшлар, азиз фарзандларим!
Аввало, барча Янги Ўзбекистон ёшларини бугунги 

қутлуғ байрам – Ёшлар куни билан чин қалбимдан мубо-
ракбод этаман.

Албатта, сизлар билан учрашиш, кўнглингиздаги эзгу 
орзу ва режаларингиз билан ўртоқлашиш, таклиф ва та-
шаббусларингиз ҳақида эшитиш менга доимо қувонч ва 
ғурур бағишлайди.

Сизларнинг шижоат ва интилишингизни кўриб, ёниб 
турган кўзларингизга боқиб, ўзимга битмас-туганмас куч 
оламан.

Ҳозиргина Президент ва ижод мактаблари ўқувчила-
ри, Янги Ўзбекистон университети талабалари, ёш олим 
ва ижодкорлар, IT дастурчилар, спортчи ва тадбиркорлар 
билан мулоқот қилдим. Бугунги ёшларимизнинг салоҳи-
яти, дунёқараши, билдирган таклиф ва ташаббуслари, 
мустақил фикрлаши, келажак ва Ватан ҳақида, ўзининг 
жамиятдаги ўрни ва масъулияти ҳақидаги қарашлари 
барча ота-оналар, устоз-мураббийлар қаторида мени ҳам 
чексиз қувонтиради.

Азиз фарзандларим!
Дунёдаги мураккаб вазиятни ўзингиз кўриб турибсиз. 

Ҳар куни янги хавф-хатарлар ва ташвишларга дуч келяп-

миз. Бундай вазиятларда халқимизнинг иродаси ва ма-
тонатига таяниб, Ўзбекистоннинг миллий манфаатларига 
жавоб берадиган ягона тўғри йўлни топиш учун биргалик-
да интилмоқдамиз.

Меҳнаткаш ва бағрикенг, олижаноб халқимиз, 

сиздек билимли, фаол ва шижоатли ўғил-қизла-

рим бор экан, биз ҳар қандай қийинчиликларни 

албатта енгиб ўтамиз. 

Ҳурматли ёшлар!
Хабарингиз бор, биз мамлакатимизда ёшлар билан 

ишлаш бўйича мутлақо янги тизим яратдик. Маҳаллалар-
да 9,5 минг ёшлар етакчилари ўз фаолиятини бошлади.

Ҳозирга қадар “Ёшлар дафтари”га киритилган 700 
мингдан ортиқ йигит-қизларнинг муаммоларини ҳал 
этишга 650 миллиард сўм йўналтирилди.

Ёшлар тадбиркорлигини қўллаб-қувватлаш ва банд-
лигини таъминлаш устувор йўналишга айланди. Сўнгги 
икки йилда 174 минг нафар ёшнинг тадбиркорлик лой-
иҳалари учун 4 триллион 400 миллиард сўм имтиёзли 
кредитлар йўналтирилди.

Деҳқончилик билан шуғулланиш истагида бўлган 560 
минг тенгдошингизга жорий йилда 155 минг гектар ер майдо-
ни ажратилиб, 800 мингдан ортиқ янги иш ўринлари яратилди.

Шунингдек, ёшларни ишга олган тадбиркорларга 
ижтимоий солиқ суммасини қайтариш тартиби жорий 
этилди ва бу имкониятдан 715 минг нафар ёшлар ишла-
ётган 7,5 минг корхона фойдаланди.

Албатта, таълим сифатини ошириш бўйича ҳам 
катта-катта қадамлар қўйилмоқда. Бу борада Янги Ўз-
бекистоннинг янги мактаблари – Президент, ижод ва 
ихтисослашган мактаблар кўлами кенгайиб, уларда 
таҳсил олаётган ўқувчилар юқори натижаларга эриш-
моқда.

Ўтган ўқув йилида биргина Президент мактабларини 
битирган 424 нафар ўғил-қизларнинг барчаси олий таъ-
лим муассасаларига қабул қилинди. Уларнинг 102 нафа-
ри ёки 24 фоизи хориждаги етакчи олий таълим муасса-
саларида ўқиётгани таҳсинга сазовордир.

Сўнгги икки йилда 400 нафар ёшларимиз “Эл-юрт 
умиди” жамғармаси орқали чет эллардаги энг нуфузли 
олийгоҳларда ўқишга юборилди. Мисол учун, тошкент-
лик Ламия Худоёрова – Оксфорд университетига, бухо-
ролик Расулбек Баҳодиров – Лондон университетига, 
самарқанд лик Нилуфархон Рўзиева – Чикаго университе-
тига ўқишга қабул қилинди. Бундай йигит-қизлар ҳар бир 
вилоятда кўплаб топилади.

Иқтидорли ёшларимиз кейинги бир йил ичида халқа-
ро фан олимпиадаларида 255 та медални қўлга киритди.

Шу билан бирга, жорий йилда 382 нафар спортчи 
ёшларимиз нуфузли халқаро мусобақаларда 419 та сов-
ринли ўринларни эгаллади. Жумладан, Нодирбек Абду-
сатторов ва Умида Омонова – тезкор шахмат бўйича; 
Зуҳриддин Қодиров – қиличбозлик бўйича жаҳон чем-
пиони бўлгани; 23 ёшгача футболчиларимиз Осиё чем-
пионатининг кумуш медалини қўлга киритгани, шубҳасиз, 
бутун халқимизга ғурур бағишлади.

Мен ана шундай илмли, иродали ва қобилиятли фар-
зандларимиз борлигидан фахрланаман. Уларнинг ота- 
оналари, устоз ва мураббийларига алоҳида раҳматлар 
айтаман.

Бу ўғил-қизларимиз халқимизнинг олтин фонди, 
Учинчи Ренессанс бунёдкорлари, десам, ҳеч муболаға 
бўлмайди. Янги Ўзбекистоннинг келажаги ҳисобланган 
бундай фидойи, билимли, зукко ва ватанпарвар ўғил-қиз-
ларимиз барчага намуна бўлиши керак.

Азиз фарзандларим!
Ҳар сафар сизлар билан учрашувга тайёргарлик кўра-

ётганимда мени бир савол чуқур ўйлантиради. Эртанги 
кунимиз эгалари бўлган ёшларимизнинг янада баркамол 

бўлишлари учун яна қандай шарт-шароит ва имконият-
ларни яратиб беришимиз лозим?

Бугунги форумга ҳам Ўзбекистон ёшларини қўл-
лаб-қувватлашга қаратилган бир қатор янги чора-тадбир-
ларни қабул қилиш бўйича таклифлар билан келдим.

Энг аввало, ёшларимизнинг замонавий касб ва би-
лимларни эгаллаш имкониятларини кенгайтирамиз.

Хабарингиз бор, 18 ёшдан 30 ёшгача бўлган ўғил-қиз-
ларимизнинг масалаларини ҳал этиш мақсадида жорий қи-
линган “Ёшлар дафтари” тизими амалда ижобий натижалар 
бермоқда. Лекин, шуни ҳам унутмаслик лозимки, ёшлар-
нинг дунёқараши, уларнинг муайян бир касбга бўлган қи-
зиқиши 14 ёшидан, яъни мактаб давриданоқ шаклланади.

Шу боис бундан буён 14-17 ёш оралиғидаги 3 мил-
лион нафарга яқин ўғил-қизларимизга ҳам “Ёшлар даф-
тари”да кўзда тутилган имтиёз ва енгилликлардан фой-
даланиш имконияти яратилади. Хусусан, унда назарда 
тутилган имтиёзлар амалдаги 11 тадан 25 тага кўпайти-
рилади. Жумладан, ушбу дафтарга киритилган фарзанд-
ларимизга замонавий касблар, ахборот технологиялари 
ва хорижий тилларни ўрганиши учун ҳар ойда 1 миллион 
200 минг сўмдан субсидия берилади.

Ўзбекистон Республикаси Президенти Шавкат Мирзиёевнинг Ёшлар кунига бағишланган тантанали маросимдаги нутқи

ҚАРДОШ ВА ҚОНДОШ ХАЛҚМИЗ
28 июнь куни қорақалпоғистонлик бир 

гуруҳ ижодкорлар Тошкент темирйўл вок-
залида тантанали кутиб олинди. Адиблар 
хиёбонида Алишер Навоий ва Бердақ ҳай-
каллари пойига гуллар қўйилди. Ўзбекис-
тон Ёзувчилар уюшмасида Қорақалпоқ 

адабиёти кунларининг очилиш маросими 
бўлиб ўтди.

Ёзувчилар уюшмасида ўтган анжу-
манда сўз олган Ўзбекистон Ёзувчилар 
уюшмаси раиси Сирожиддин Саййид 
ўзбек ва қорақалпоқ адабиёти азал-азал-
дан бир-бирига чамбарчас боғлиқлигини 
ва ўзаро адабий алоқалар мустаҳкамли-
гини таъкидлади. Нашр этилаётган “Қо-
рақалпоқ адабиёти дурдоналари” ўн олти 
жилд лик асарлар мажмуасига киритил-
ган “Маспошшо”, “Шаҳриёр”, “Қирқ қиз” 
каби қорақалпоқ халқ эпослари, Жиян 
Жировдек халқ оқинлари, Бердақ, Кунхў-
жа, Ажиниёздек мумтоз адабиёт вакил-
лари ҳамда Ибройим Юсупов, Тўлепбер-
ген Қайпбергенов, Ақмет Ақназаровдек 
ХХ аср қорақалпоқ адабиётининг йирик 
вакиллари асарларининг ўзбек адаби-
ётида тутган ўрни ва аҳамияти хусусида 
сўз борди. “Туркий адабиёт хазинаси-
дан” юз жилдлик асарлар мажмуасида 
ҳам қорақалпоқ адабиёти учун муносиб 
ўрин ажратилгани айтилди. Шоир ларнинг 
қорақалпоқ халқи ва адабиётига меҳр-
муҳаб бати акс этган янги шеърлари меҳ-
монларни тўлқинлантирди. 

– Президентимизнинг қорақалпоқ 
адабиёти кунларини ўтказиш тўғрисидаги 
ташаббуси биз ижод аҳлини ғоятда қувон-
тирди, – деди Қорақалпоғистон Ёзувчилар 
уюшмаси раиси Кенгесбай Каримов. – Хо-
размда бошланиб, Тошкент вилояти ва Ва-

танимиз пойтахтда давом этаётган бугунги 
адабиёт анжумани Учинчи Ренессанс осто-
насида ўзбек ва қорақалпоқ қаламкашла-
ри ўртасидаги азалий адабий алоқаларни 
янги босқичга кўтарди.

“Жаҳон адабиёти” журнали бош муҳар-
рири Аҳмаджон Мелибоев, “Қорақалпоғис-
тон тонги” газетаси бош муҳаррири Назира 
Матёқубова ҳам мамлакат миқёсида ўтка-
зилаётган тадбирнинг ўзаро адабий таж-
риба алмашунувдаги ўрни ва аҳамиятини 
алоҳида урғулашди. Уюшма аъзоси Икром 
Отамурод Қорақалпоғистонга бағишланган 
шеърини ўқиди.

Меҳмонларга Ёзувчилар уюшмаси то-
монидан чоп этилган китоб жамланмалари 
совға қилинди. Ижодкорлар Ўзбекистон 
Ёзувчилар уюшмаси тарихи музейида бў-
либ, атоқли адибларнинг ҳаёти ва ижоди-
га оид экспонатлар, дурдона асарларнинг 
асл нусхалари билан танишдилар.

Куннинг иккинчи ярмида анжуман до-
ирасидаги тадбирлар давом этди. Адиб-
лар хиёбонидаги Ибройим Юсупов ва 
Тўлепберген Қайпбергенов ҳайкали пойига 
гуллар қўйилди. Ўзбекистон Ёзувчилар 
уюшмасида Шарап Уснатдинов қаламига 

мансуб “Ибройим Юсупов” романининг 
ўзбек тилидаги нашри тақдимоти ўтказил-
ди. Асар таржимони Қорақалпоғистон халқ 
шоири Рустам Мусурмон ушбу романнинг 
ўзбек тилида чоп этилиши бугунги адаби-
ёт байрамига муносиб туҳфа бўлганини 
айтиб, ўзбек ва қорақалпоқ ижодий муҳити 
ҳамда устоз адиблар билан боғлиқ илиқ 
хотираларини баҳам кўрди.

Меҳмонлар “Ёшлик”, “Шарқ юлдузи” 
ва “Звезда Востока”, “Жаҳон адабиёти” 
журналлари таҳририятлари билан та-
нишгач, пойтахтимиздаги “Tashkent City” 
ҳамда “Янги Ўзбекистон” боғига саёҳат 
қилишди.

29 июнь куни Қорақалпоқ адабиёти 
кунлари доирасидаги тадбирлар Тошкент 
вилояти бўйлаб давом эттирилди. Куннинг 
биринчи ярмида меҳмонлар Паркент тума-
нида сўнг ги йилларда амалга оширилган 
ободончилик, бунёдкорлик ишлари билан 
танишдилар. Эл дастурхони тўкинлигини 
таъминлаётган миришкор боғбонларнинг 
узумзорлари, боғдорчилик сир-синоатла-
рига қизиқдилар; ҳудудларни қиё сан ўрга-
ниб, Қорақалпо ғис тонда экологик муҳитни 
соғломлаштиришга қаратилган чора-тад-
бирлар ва эришилган муваффақиятлар 
ҳақида ҳикоя қилишди. Президентимиз-
нинг адабиёт ва санъат соҳасига юксак 
эътибори ва ғамхўрлиги намунаси 
сифатида қисқа муддатда қад 
ростлаган Паркент ижод уйи-
да бўлиб, сўлим гўшада ёзувчи, 
шоирларнинг ижод қилишлари 
учун яратилган янги имконият ва 
шарт-шароитларни кўздан кечи-
ришди. 

Куннинг иккинчи ярмида ижо-
дий гуруҳ Чирчиқ шаҳрига йўл 
олди. Чирчиқ давлат педагогика 
университетида Шарап Уснатди-
нов ижодига бағишланган ада-
бий-маърифий тадбир бўлиб ўтди. 
Чирчиқ шаҳар ҳокими Даврон 
Ҳидоятов, университет ректори 
Ғафуржон Муҳамедов, Ўзбекис-
тон халқ шоири Маҳмуд Тоир ва 
бошқалар ўзбек-қорақалпоқ ада-
биёти ўзанида шаклланган мушта-
рак мақсад, юксак орзу- ниятлар 

рўёбида Давлат раҳбарининг ташаббуси 
билан ташкил этилган адабиёт анжумани 
нақадар муҳим аҳамият касб этишини эъ-
тироф этишди. 

– Ўтказилган адабиёт байрами, Хо-
размда бўлгани каби, Тошкент шаҳри ва 
вилоятида ҳам кўтаринки руҳда ўтди, – 
деди анжуман таассуротлари билан ўр-
тоқлашаркан Ўзбекистон ва Қорақалпоғис-
тон Ёзувчилар уюшмаси аъзоси Гулнора 
Нурлипесова. – Унда икки халқ ўртасидаги 
адабий алоқалар борасида яхши гаплар 
айтилди. Ўзбек ва қорақалпоқ ёзувчилари 
бир-биримиз билан танишдик, тажриба 
алмашдик. Тақдимот ва давра суҳбатла-
рида иштирок этдик. Юртимиздан чиққан 
улуғ сўз заргарларининг ҳаёт ва ижод 
йўлларини яна бир бор ёдга олдик. Биз 
азалдан қардош-қондош халқмиз. Шунинг 
учун ҳам устоз адибларимизнинг ўрнат-
ган дўстона муносабатлари бугунги кунда 
ҳам давом этаётгани бизни қувонтиради. 
Албатта, икки кунлик ижодий учрашувлар 
биз адабиёт аҳлига чексиз завқ ва илҳом 
берди. Бу эса янги асарлар, бетакрор 
шеър лар туғилишида катта аҳамиятга эга.

Ўзбекистон Ёзувчилар уюшмасида бў-
либ ўтган Қорақалпоқ адабиёти кунлари-
нинг ёпилиш маросими қардош ва қондош 
халқ шоирларининг мушоираси билан якун 
топди. 

Шуҳрат АЗИЗОВ

Адабиёт анжуманининг очилиш 
маросимида иштирок этган Хоразм 
вилояти ҳокимининг давлат тили 
масалари бўйича маслаҳатчиси Рав-
шанбек Худойберганов, Қорақал-
поғистон Ёзувчилар уюшмаси раиси 
Кенгесбай Каримов ҳукуматимиз 
томонидан миллий адабиётимиз 
тарихи ва равнақига улкан ҳисса қў-

шиб, умуммамлакат адабий ҳаётига 
фавқулотда ўзгаришлар олиб кир-
ган қўш соҳил қаламкашларининг 
меҳнати қадрланаётганини алоҳида 
эътироф этишди. 

Қорақалпоқ адабиётининг таниқ-
ли намояндалари билан қизғин ада-
бий учрашувлар бўлиб ўтди. Айниқ-
са, Янгибозор тумани ҳокими Ўктам 
Қурбонов ташаббуси билан Омон 
Матжондай сўз заргарини берган 
гўшада ташкил этилган тўқсон минг 
китоб фондига эга кутубхона ҳамда 
мазкур зиё масканида ўтказилган 
учрашув унутилмас таассурот қол-
дирди. Туман ҳокими Навоий ғазали 

ҲАМДАМУ 

ҲАМҚАДАМЛИК РАМЗИ

билан бош лаб берган мушоирани 
ижодкорлар давом эттириб, ўзбек 
ва қорақалпоқ тилларида шеърлар 
ўқишди, миллий куй-қўшиқлар янг-
ради. Огаҳий ва Мунисдек улуғ 
ижодкорларни берган табаррук ту-
проқ – қадимий Қиётга қадам ран-
жида қилинганида эса қалбларни 
тотли ҳаяжон эгаллади. Огаҳий тути, 
шоирнинг уй-музейи ва у ердаги но-
дир осори-атиқаларга рўбарў бўлиш 
қанчалар завқли бўлса, буюк шоир, 

тарихчи ва таржимон номи билан 
аталувчи Ижод мактабидаги учрашув 
гашти ҳам шунчалик шукуҳли кечди. 

Айниқса, Президентимизнинг 
амалдаги йилда Туркия, Тожикис-
тон ва Озарбайжон давлатлари 
раҳбарлари билан ташрифларидан 
янада чирой очган Хиванинг кўрку 
малоҳатда тенгсиз Ичан қалъаси, 
Паҳлавон Маҳмуд мақбараси ҳамда 
туркманнинг Махтумқули, қорақал-
поқнинг Ажиниёздек улуғ шоирлари 
таҳсил олган Шерғозихон мадрасаси 
зиёратидан ғоят мутаассир бўлдик. 
Шу юрт улуғларига ворис бўлиш сао-
дати ва масъулиятини чуқур ҳис қил-
дик, Ватан равнақига муносиб ҳисса 
қўшиш имкони ҳамда дориломон 
кунлар шукронаси юракларга сурур 
бахш этди. 

Хуллас, бетакрор дийдор ва дўст-
лик байрами қорақалпоғистонлик 
ҳамда хоразмлик ижодкорларнинг 
умрга татигулик ижодий ишларига 
рағбату ижодий парвозларига қанот 
бағишлади. Адабиёт кунларини давом 
эттириш учун меҳмонларни пойтахтга 
кузатар эканмиз, янгиланаётган Хо-
разм осмонида бизни кузатаётган юл-
дузлар ҳам тансиқ лаҳзалар таровати-
дан қувноқ жимирлашиб, бир-бирига 
шеър ўқиётгандек туюлди. 

Гавҳар ИБОДУЛЛАЕВА,

 Ёзувчилар уюшмаси 

Хоразм вилояти бўлими 

раҳбари

Шунингдек, ёшларга илм-фан, спорт, санъат ва ма-
даният йўналишларидаги тўгараклар учун 6 ой давомида 
300 минг сўмдан пул тўланади. Уларга ушбу йўналишлар 
бўйича маҳаллий олимпиадаларда қатнашиш харажатла-
ри учун – 1 миллион 200 минг сўмдан, нуфузли халқаро 
олимпиадалар учун – 12 миллион сўмдан маблағ ажра-
тилади.

“Темир дафтар”, “Аёллар дафтари” ва “Ёшлар даф-
тари”га киритилган оилаларнинг фарзандлари учун йил-
да бир маротаба мактаб формаси ҳамда ўқув қуроллари-
ни сотиб олиш харажатини давлат ўз зиммасига олади.

Яна бир муҳим янгилик – мусиқа санъатига қизиқи-
ши баланд бўлган ёшларни янада қўллаб-қувватлаш 
мақсадида 2022-2023 ўқув йилидан бошлаб мақом хо-
нандалиги, мақом чолғу ижрочилиги ва бахшичилик 
йўналишларига янги қабул қилинган талабаларнинг 
шартнома тўловлари тўлиқ давлат томонидан тўлаб бе-
рилади. Фортепиано ижрочилари тайёрлаш бўйича қа-
бул 3 баробар кўпайтирилиб, бу йўналишда ҳам контракт 
тўловлари тўла қоплаб берилади.

Бундан ташқари, энди техникумларга қабул йилда 
2 марта ташкил этилиб, талабалар учун давлат гранти 
сони 2 баробар оширилади. Шунингдек, техникумлар 
учун таълим кредити жорий қилинади ва 80 мингдан 
зиёд ёшларга кредит бериш учун молиявий ресурс 
ажратилади.

Ҳисоб-китобларга кўра, бугунги кунда 1 нафар IT му-
тахассисини тайёрлаш учун камида 1 йил вақт ва 20 мил-
лион сўмгача маблағ талаб этилади. Ваҳоланки, яхши му-
тахассис 2-3 ойда битта дастур яратиб, ушбу харажатни 
бемалол қоплаши мумкин.

Бундан буён хусусий таълим муассасаларида IT тех-
нологиялари бўйича ўқиш (дастурлаш, вэб-дизайнер, 
анимация) истагини билдирган ёшларга ҳам 20 милли-
он сўмгача миқдорда 4 йиллик имтиёзли кредит тақдим 
этилади.

Сўнгги вақтларда олис ҳудудлардаги мактаблар 
ўқувчилари ҳам хорижий тиллар бўйича билим белла-
шувларида яхши натижа кўрсатмоқда. Бундай ёшлари-
миз билан ҳар қанча фахрлансак, уларни рағбатлантириб 
борсак арзийди.

Республика беллашувларида юқори натижаларга 
эришган ана шундай 70 нафар ўқувчимиз ва уларнинг 14 
нафар устози давлат ҳисобидан Буюк Британияга сафар-
га юборилади.

Қадрли ёшлар!
Бугунги кунда мамлакатимизда ёшлар билан ишлаш 

бўйича жорий қилинган янги тизим асосида 8 милли-
ондан зиёд йигит-қизларимизни қамраб олган “Ёшлар 
баланси” шакллантирилди. Унга кўра, айни пайтда рес-

публикамизда ишсиз йигит-қизлар 1 миллион 200 минг 
нафарни ташкил этмоқда. Шулардан 850 минг нафари 
ишлаш истагида бўлган ёшлар ҳисобланади.

Энг муҳими, ёшларнинг қизиқишлари, касб-ҳунарга 
мойиллиги, маълумоти, ижтимоий аҳволи ва муаммо-
ларидан тўлароқ хабардор бўлиш имконини берадиган 
тизим яратилди.

Жорий йилда 404 минг йигит-қиз ўрта таълимни, 
151 минг нафари профессионал таълим муассасасини 
битириб, меҳнат бозорига кириб келади. Уларнинг банд-
лигини таъминлаш энг долзарб вазифа ҳисобланади. 
Жумладан, бир йил давомида тадбиркорлик дастурла-
рига 4 триллион сўм йўналтириш орқали 220 минг нафар 
ёшларнинг бандлиги таъминланади. 130 минг нафар 
ёшларга касб-ҳунар ва тадбиркорлик кўникмаларига ўқи-
ши учун 160 миллиард сўм субсидия ажратилади. 110 
мингдан зиёд ўғил-қизларимиз эса, давлат корхоналари 
ва хусусий сектордаги бўш иш ўринларига жойлаштири-
лади.

Шунингдек, ёшларнинг тадбиркорлик лойиҳаларига 
250 миллиард сўм субсидия ва компенсациялар берила-
ди. Айни пайтда уларнинг қишлоқ хўжалиги соҳасидаги 
фаолиятини ҳам тизимли равишда рағбатлантириб бора-
миз. Масалан, Олтиариқ узумчилик кластери намунаси 
асосида республикамиздаги 70 та туманда “Ёшлар агро-
кластери”ни ташкил этиб, 400 минг нафар ёшларни иш 
билан таъминлаймиз.

Вилоят, туман ва шаҳар ҳокимлари ёшлар билан уч-
рашиб, ушбу режаларни ўз ҳудудлари бўйича батафсил 
муҳокама қилдилар. Энди ҳар йили ўқув йили якунлани-
ши билан, ёшлар бандлигини таъминлаш бўйича ҳар бир 
ҳудуд алоҳида дастур қабул қилади.

Азиз фарзандларим!
Албатта, ҳозирги ёшларнинг бўш вақтини мазмунли 

ташкил этиш осон эмас. Бу борада маҳаллалардаги 6 
миллиондан зиёд ўғил-қизларимиз, айниқса, уюшмаган 
ёшларнинг истеъдодини рўёбга чиқариш бўйича Беш та-
шаббус олимпиадаcи йўлга қўйилди. Бугунги тадбирда 
ушбу олимпиада ғолиблари бўлган 345 нафар йигит-қиз-
ларимиз ҳам қатнашмоқдалар.

Агар сизлар қўллаб-қувватласангиз, энди Беш ташаб-
бус олимпиадаси ҳар йили 2 марта ўтказиб борилади.

Яна бир муҳим масала – бугунги ёшлар ўзига керак-
ли маълумотларни аввало Интернетдан олмоқда. Шун-
дай экан, Интернетнинг миллий сегментида ёшларни 
ўзига жалб қиладиган, тарихимиз, маданиятимиз, қа-
дриятларимиз ҳақида ишонарли ва қизиқарли маълумот 
берадиган контентлар етарлими?

Афсуски, бу саволга ижобий жавоб беролмаймиз. 
Ҳали бу борада олдимизда жуда катта вазифалар турга-
нини барчангиз яхши ҳис қиласиз, албатта.

Мен ҳозиргина учрашган Меҳриноз Аббосова бош-
чилигидаги бир гуруҳ ташаббускор ёшлар томонидан 

дунёнинг энг оммабоп электрон энциклопедияси – Ви-
кипедияга 10 мингдан ортиқ ўзбек тилидаги мақолалар 
жойланганини эшитиб хурсанд бўлдим.

Фурсатдан фойдаланиб, ана шу фидойи ва ватанпар-
вар ўғил-қизларимизга ўз миннатдорлигимни билдир-
моқчиман. Бундай эзгу ва хайрли лойиҳаларни ҳар то-
монлама қўллаб-қувватлашимиз зарур.

Ана шу тажриба асосида Интернет тармоғида Ўзбек 
миллий контентини ривожлантириш дастури амалга 
оширилади. Бунда миллий давлатчилигимиз тарихи-
ни матнли ва видео контентлар орқали тарғиб қилишга 
алоҳида эътибор қаратиш керак.

Шунингдек, юртимиздан етишиб чиққан 100 нафар 
буюк аллома ва мутафаккирларнинг Интернетдаги маъ-
лумотлар базасини яратиш, уларнинг асарларини омма-
лаштириш чораларини кўрамиз.

Википедияда ўзбек тилидаги мақолалар сонини 100 
мингтага етказиш ва хорижий тилларда ҳам Ўзбекистон 
ҳақидаги маълумотларни жойлаштириш яхши самара бе-
риши шубҳасиз. Ушбу мақсадлар учун 10 миллиард сўм 
маблағ йўналтирилади.

Бундай тадбирларга, билимли ва шижоатли волонтёр 
ёшларни жалб қилиш ҳамда уларнинг фаолиятини ти-
зимли равишда рағбатлантириб бориш лозим.

Шу ўринда яна бир муҳим масалага тўхталиб ўтмоқ-
чиман.

Сизларнинг орангизда ватанпарварлик, меҳр-оқибат 
ва инсонийлик борасида кўпчиликка ибрат бўлаётган 
ёшлар жуда кўп.

Бугун волонтёр ёшлар ҳаракати жамиятимизнинг 
кўплаб соҳаларида кенг қулоч ёзмоқда. Бундан буён 
Ёшлар агентлиги бу ҳаракатга бош-қош бўлади. Ёшлар-
нинг ташаббуслари асосида ҳар йили Ҳаракатлар дасту-
ри ишлаб чиқилади ҳамда волонтёрлик фаолияти қўл-
лаб-қувватланади.

Ёшларнинг таълим олишига эътибор қаратиш билан 
бирга китобхонликни янада кучайтиришимиз зарур. Шу 
мақсадда маҳаллалардаги ёшлар етакчилари ҳар бир 
кўча кесимида китобхонлик танлови, “Заковат” ва бошқа 
интеллектуал ўйинларни йўлга қўяди. Бундай танлов-
лар ҳар ҳафтада – маҳалла кесимида, ҳар ойда – туман 
миқёсида ва ҳар чоракда вилоят даражасида ўтказиб 
борилиши керак. Бу орқали 2 миллионга яқин ёшлар 
қамраб олинади.

Шу билан бирга, вилоятлар, туман ва шаҳар ҳоким-
лари ҳар бир мактаб кутубхонасига камида мингтадан 
янги бадиий адабиётларни етказиб беради.

Ёшларнинг жисмоний ва маънавий камолотида 
спортнинг ўрни беқиёс экани барчамизга яхши маълум.

Мана, яқинда Тўдакўлда 327 мингдан зиёд ёшлар 
иштирок этган шахмат турнирининг финал босқичи бў-
либ ўтди. Келгуси йилда Тўдакўлда дунё стандартларига 
жавоб берадиган халқаро шахмат мактабини қуриб, фой-

даланишга топширамиз. Бу ерда жаҳоннинг энг машҳур 
гроссмейстерлари келиб, болаларимизга шахмат сир- 
асрорларини ўргатади. Навоий кон-металлургия комби-
нати раҳбари, сенаторимиз Қувондиқ Санақулов ушбу 
мактабнинг ўз вақтида қурилиши ва самарали фаолият 
юритишига масъул бўлади.

Шунингдек, республикамиз бўйича маҳаллалар ке-
симида 631 минг ўғил-қизлар қатнашган волейбол, 671 
минг йигитлар иштирок этган футбол ва мини-футбол 
баҳслари ҳам юқори даражада ташкил қилинди. Ушбу 
мусобақалар ёшларнинг спортга қизиқиши жуда юқори 
эканини кўрсатди.

Биз мамлакатимизда спортни янада оммалашти-
риш, хусусан, ёшларни жисмоний тарбия ва спорт билан 
шуғулланишга кенг жалб этиш ҳақида кўп гапирамиз, 
қанчадан-қанча ишларни амалга оширганмиз. Бироқ 
савол туғилади: шунга яраша биз кутган натижалар 
бўляптими? Соҳада қандай камчиликларга йўл қўйил-
моқда?

Ўйлайманки, бу масалага танқидий ёндашиб, зарур 
чора-тадбирларни амалга ошириш вақти-соати келди.

Жорий йилдан бошлаб 36 та спорт федерацияси, 274 
та спорт мактаби ўз ҳудудидаги маҳаллалар, ўрта мактаб-
лар, коллеж ва техникумлар билан ҳамкорликда ишлай-
ди. Ҳар бир кўча, маҳалла, мактаб, коллеж ва техникумда 
футбол, баскетбол, волейбол, стол тенниси, велоспорт, 
югуриш, шахмат-шашка ва бошқа спорт турлари бўйича 
жамоалар тузилади.

Бундан буён барча спорт мусобақалари “маҳалла – 
туман – вилоят – республика” занжири асосида ташкил 
этилади.

Албатта, бундай ишларни амалга ошириш маҳалла-
даги ёшлар етакчиларидан катта масъулият ва ташаббус-
корлик талаб этади.

Ислоҳотларимиз навқирон авлод ҳаётига янада 
чуқур кириб бориши учун ёшлар етакчиларига кенгроқ 
имконият ва ваколатлар берсак, ўйлайманки, сизлар ҳам 
буни қўллаб-қувватлайсиз.

Бундан буён ҳар йили олийгоҳларнинг сиртқи бўли-
мига ўқишга қабул қилинган 500 нафар энг фаол ёшлар 
етакчиларининг контракт тўловлари Ёшлар ишлари 
агентлиги томонидан тўлаб берилади. Шунингдек, “Ёш 
раҳбар кадрлар захираси” шакллантирилиб, унинг 30 
фоизи ёшлар етакчилари ҳисобидан тўлдирилади.

Мен ёшлар етакчилари тимсолида бўлажак ҳокимлар 
ва вазирларни, йирик банк ва компаниялар, давлат ва 
нодавлат ташкилотлар, сиёсий партиялар лидерларини 
кўраман.

Қадрли фарзандларим!
Биз “Бетакрор юртимизда барқарор жамиятни ва 

бардавом тараққиётни таъминлаш – барчамизнинг бош 
мақсадимиздир” шиори остида ислоҳотларимизнинг 
янги даврини бошламоқдамиз.

Янги Ўзбекистоннинг тараққиёт стратегиясида ёшлар 
билан ишлаш, уларнинг қонуний манфаатларини ҳимоя 
қилиш ва уларни ҳар томонлама қўллаб-қувватлашни 
ислоҳотларимизнинг бош мезонларидан бири сифатида 
белгиладик.

Шу кунларда Конституциямизни умумхалқ муҳока-
масида кўриб чиқиб, уни такомиллаштириш бўйича жуда 
муҳим сиёсий ислоҳотлар амалга оширилмоқда. Бу бора-
да келиб тушган таклиф ва ташаббусларнинг 70 фоиздан 
ортиғи айнан ёшларимиз томонидан билдирилгани мени 
жуда қувонтирди.

Албатта, янгиланаётган Конституция, бу – сизлар-
нинг Конституциянгиз.

Янгиланаётган Конституциямизда ҳам ёшларнинг 
ҳуқуқ ва қонуний манфаатлари устувор аҳамият касб 
этади.

Шу муносабат билан сизларга, бутун мамлакатимиз 
ёшларига мурожаат қилиб айтмоқчиман.

Ҳеч қачон унутманг, сизлар инсон ҳар томонлама эр-
кин, озод ва фаровон яшайдиган Янги Ўзбекистон ҳамда 
Учинчи Ренессанс бунёдкорларисиз.

Ана шундай шарафга муносиб бўлиш йўлидаги инти-
лишларингиз ва ҳаётда ўзингизнинг муносиб ўрнингизни 
топишингиз учун бундан кейин ҳам бор куч ва имконият-
ларни тўлиқ сафарбар этамиз.

Мен Президент сифатида сизлар ўз олдингизга 
қўйган режа ва марраларга эришишингиз учун барча 
шароит ларни яратиб беришга тайёр эканимни бугун яна 
бир бор таъкидламоқчиман.

Бугун сизларнинг ёниб турган кўзларингиз, шодлик-
ка тўла гўзал чеҳрангизга қараб, академик шоиримиз 
Ғафур Ғуломнинг

Сиз ахир осмонни олмоқ бўлсангиз,
Не учун елкамни тутиб бермайин?
– деган оташин сатрлари ёдимга тушмоқда.
Мен сиз, азиз фарзандларимдан бир нарсани сўрай-

ман: тинимсиз ўқиб, изланиб, замонавий билимларни 
эгаллашдан, кўнглингиздаги эзгу мақсадлар сари ҳара-
кат қилишдан ҳеч қачон тўхтаманг!

Қорақалпоғистондан Андижонгача, Сурхондарёдан 
Тошкентгача – барча ҳудудлардаги ёшларимиз Янги 
Ўзбекистонни барпо этишдек буюк мақсадимиз йўли-
да бир тану бир жон бўлиб, дадил олға интилишлари 
керак.

Мен сизларнинг бу йўлда маррани баланд олиб, яго-
на куч бўлиб ҳаракат қилишингизга ишонаман.

Сизлар бунга албатта қодирсиз.
Мен сизларга ишонаман ва сизлар билан фахрлана-

ман, азиз болаларим!
Фурсатдан фойдаланиб, барчангизни бугунги уну-

тилмас байрамингиз билан яна бир бор табриклайман.
Сизларга мустаҳкам соғлиқ, туганмас куч-ғайрат, ул-

кан ютуқ ва зафарлар тилайман.

ÀÇÌÓ ØÈÆÎÀÒËÈ ¨ØËÀÐÈÌÈÇ – ßÍÃÈ ¤ÇÁÅÊÈÑÒÎÍ ÁÓÍ¨ÄÊÎÐËÀÐÈÄÈÐ
Ўзбекистон Республикаси Президенти Шавкат Мирзиёевнинг Ёшлар кунига бағишланган тантанали маросимдаги нутқи

Қанчалик кўп ўқиб, жаҳон адабиёти 
уммонига теранроқ шўнғиганим сайин рус 
адабиёти менга тобора қадрдонлашиб бо-
раверди. Бу адабиёт мен учун энг теран ум-
мон, энг юксак чўққи бўлиб кўринаверди. 

Лев Толстой ижоди хусусидаги беҳи-
соб қарашлар орасида, айниқса, бир 
фикр менга манзур бўлди: Толстойнинг 
буюклиги адабиёт учун нимадир қилга-
нидагина эмас, бепоён Россияни қудрат-
ли кўзгуга айлантириб, Россиянинг ўзи-
ни ўзига ва бутун дунёга ҳар томонлама 
кўрсата олганида. Назаримда, бу ғоят 
теран маъноли фикр эди!

Нима учун Лев Толстой ўз замонаси 
учунгина эмас, бизнинг давримиз учун ҳам 
ижодий новаторликнинг тимсоли бўлиб 
хизмат қилади?

Адабиётдаги новаторлик эски бино ўр-
нида тикланган янги бинонинг ўзига хосли-
гидек нарса эмас. Назаримда, Лев Толс-
тойга хос новаторликнинг муҳим белгиси 
– ҳаётни, одамлар қисматини, характер-
ларни бутун мураккаблиги билан бевосита 
ёритганида, батафсил тасвир ва таҳлил 
этганида, уларни оширмай ё камайтирмай 
айнан кўрсата олганидадир.

Лев Толстойни яқинроқдан таниганим 
сайин юрагимни ваҳима босаверди. Ада-
биёт йўлида дастлабки қадамини қўяётган 
мендай бошловчи ижодкор учун санъат-
кордек бўлиш у ёқда турсин, у яратган 
асарларни ўқиб-ўзлаштиришнинг ўзи 
мушкул туюлди. Агар ҳар бир халқнинг 
адабиётини унинг шаҳодатномаси деб 
билсак, Лев Толс той буюк Россиянинггина 
эмас, инсоният йилномасида XIX асрнинг 
бе такрор шаҳодатномаси бўлиб қолади. 
Спортчилар тили билан айтганда, Лев 
Толс той сўз санъатининг энг юксак чўққи-
сига кўтарила олган альпинистдир.

Халқидан ўрганмаган ёзувчи – бе-
мақсад тентираган кема. Бундай кемалар 
адабиёт уммонида, афсуски, оз эмас. 
Аммо Лев Толстойни халқдан ўрганиш ва 
халқнинг руҳий чанқоғини қондиришнинг 
бемисл намунасини кўрсатган буюк толиб 
ва буюк устоз дейиш мумкин. Адабиёт та-

рихи ундан оламшумулроқ ёзувчини ҳали 
билмайди.

* * *
…Билиш жараёнининг чеки-чегара-

си йўқ, аммо билимнинг чегараси бор. 
Одамнинг билими, маънавий-маданий са-
вияси унинг ҳар бир иши, хатти-ҳаракати, 
гап-сўзида аён кўриниб туради. Шу ташқи 
аломатлар орқалиёқ бошқа одамни била 
оладиган киши, бир сўз билан айтганда, 
мутафаккирдир. 

Қуёш чарақлаб турганида унинг қадри 
билинавермаганидек, адабиёт тарихида 
ҳам чинакам мутафаккирни тушуниб ет-

маслик ҳоллари учраб туради. Тушунган 
тақдирда ҳам мутафаккирни мутафаккир 
деб мардона эътироф этган одам хусусида 
ўзини ҳам буюкликка дахлдор кўрсатмоқ-
чи, деб ўйлаш ҳоллари йўқ эмас. Одамни 
бундай манманликда айблашдан аввал ҳар 
бир давр ва унинг маҳсули бўлмиш ҳар бир 
шахсга холисона сергак назар, очиқ кўз би-
лан қараш малакасини ҳосил қилиш бизни 
кўпдан-кўп англашилмовчиликлардан ха-
лос қилган бўлур эди.

Нечоғли буюк бўлмасин, ҳар бир ёзув-
чи, аввало, тирик жон, ўз замонасининг 
вакили.

Одам меҳнати билан одам. У дунёни 
ўзига хос идрок этиш йўлидаги муттасил 
интилиши, бетакрор руҳий олами туфайли-
гина одам!

Рус адабиётининг ҳар бир классиги 
ботиний тўлқинлари бор теран уммонга 
ўхшайди. Бу уммонларда чўкиб кетиш ҳам 
мумкин, кенг қулоч ёзиб эмин-эркин сузиш 
ҳам мумкин.

Фёдор Достоевский яратган уммон шу 
қадар теранки, унинг ҳар бир асари билан 
танишганингизда, дам ёруғликда туриб 
қоронғуликка қараётгандай, дам зулмат 
исканжасидан халос бўлиш учун олис- 
олисларда милтираган хира шуълага тал-
пинаётгандек бўлади киши! Назарингда, 
шу шуъланинг нарёғида мангу фароғат 
ўлкаси ястаниб ётгандек. Такрор-такрор 
ўқиганингиз сари хаёлингизни асир этган 

манзаралар тобора кенгайиб, жозиба касб 
этиб, ойдинлашиб бораверади. Санъат-
нинг бош мақсади – одамдан одам қиди-
риб топишдир, деган мутафаккир ёзувчи 
ҳар бир қаҳрамонида одам боласининг 
нечоғли муаммолигини кўрсатибгина 
қолмай, бу муаммони ҳар бир асарида бе-
такрор тарзда ечганига амин бўлаверасиз.

* * *
…Гоголь асар ёзаётганида ўз қувваи 

ҳофизасига ишонмай, тасвирланаётган 
воқеаларга доир тафсилотларни бош-
қа одамлардан, дўст-биродарларидан 
сўраб-суриштираркан. Мабодо, ким билан-
дир тортишиб қолса, баҳс пайтида муносиб 
сўз тополмай, тезда таслим бўларкан. Ле-
кин эртасига ўша баҳсни келган жойидан 
давом эттиришни истаб қоларкан. 

Буюк рус адабиёти билан яқинроқдан 
танишиш туфайли унинг тўрт буржида 
қад кўтарган бири-биридан маҳобатли-
роқ, бақувватроқ тўрт чинор кўз олдимда 
намоён бўлди: Пушкин, Лев Толстой, 
Фёдор Достоевский, Михаил Шолохов. 
Бу чинорларнинг ҳар бири ўзича, бири 
иккинчисига дахлсиз тарзда яшнаб 
турган бўлсалар-да, аслида уларнинг 
илдизлари рус заминининг туб-тубида 
ўзаро туташиб-чатишиб кетган. Бугунги 
кунда жаҳон адабиёти бўс тонидаги ҳар 
бир ниҳол бу чинорларга ҳавасланиб бўй 
чўзади.

“Қорақалпоқнома” китобидан 

Раҳимжон ОТАЕВ таржимаси

АДАБИЁТ УММОНИДА

Тўлепберген ҚАИПБЕРГЕНОВ,

Ўзбекистон Қаҳрамони,

Қорақалпоғистон халқ ёзувчиси

¤¤ÇÃÀ ÝÌÀÑ, ÇÃÀ ÝÌÀÑ, ¤¤Ç ÆÎÍÈÌÑÀÍ, ÃÇ ÆÎÍÈÌÑÀÍ, Ã¤¤ÇÀË ÇÀË ¤¤ÇÁÅÊÈÑÒÎÍÈÌÑÀÍÇÁÅÊÈÑÒÎÍÈÌÑÀÍ

ЎЗБЕКИСТОН
Сайр айлаб саҳар овлоққа,
Кирдим бир ажойиб боққа,
Кўмилиб яшил япроққа
Булбул билан сир сирлашдим,
Шамол билан шивирлашдим.

Булбул айтар: “Ўшал бўстон
Ром айлади, бўлдим мастон,
Шундан буён ҳеч тинмасдан
Сайрай-сайрай эсим кетар,
Ҳавас ортар, ундан бадтар”.

Шамол айтар: “Саҳро-даштдан
Келсам кўтариб чанг-тўзон,
Менга ноз айлаб бу бўстон,
Эркалаб олади жоним,
Ёввош тортади бўроним”.

Гул юзиндан шабнам томар,
Олма дарахти интизор:
“Уз мевамни!” – деб ялинар.
“Синиб кетмай, нозик белим,
Мевамни уз, – дейди, – менинг”.

Ишкомдан энгашган узум,
Шираси маст айлаб ўзин,
Қаролилар қаро кўзин

Сурганида юз қизарар,

Ишқ ўтида куйиб-ёнар.

Сув бўйида Мажнун толи,

Сарховузга сочин солиб,

Бир ширин ўйларга толиб,

Лайли тушгандек эсига,

Термулар ой шуъласига.

Навоийнинг урпоқлари,

Қўлларида тилло тори,

Авж олган мушоиралари,

Янги ғазал, янги мақом,

Бу мажлисга кирдим мен ҳам.

Шундай бир ажойиб бўстон,

Таърифласам, чексиз достон,

Болам деб қучган меҳрибон

Ўзга эмас, ўз жонимсан,

Гўзал Ўзбекистонимсан... 

Ибройим ЮСУПОВ,

Ўзбекистон Қаҳрамони,

Қорақалпоғистон халқ шоири

                  ЎЙЛАР

Ечими йўқ ўйлар, тизгинсиз ўйлар,
Гоҳ ипакдай нозик, гоҳо тош улар.
Гоҳо шамол, бўрон, тўфондек қўпар,
Гоҳо тўлқин улар, гоҳ сокин сувлар...

Гоҳи нома улар, гоҳо соз бўлар,
Ҳам унга ярашган олтин сўз тузар.
Баъзида кўп тинглар – ул қулоқ бўлар,
Гоҳи шовқин солиб диққатим бузар.

Ул сулув малаклар таққан маржондай,
Чиройли: кўзимнинг нурин олгандай.
Тентираб, гоҳо бир чироқ тополмай,
Ғафлат тунга сингар – ойсиз қолгандай.

Кимга недур қизиқ, недур томоша,
Улар менда борми, қарадинг бунча?
Гоҳо ул асов от – эгар урганча
Пишқириб юлқинар, қутирар ўйлар.

         * * *

Хўжайлининг кўчаларига
Ёмғирлар ёғар. 
Далаларга, боғларга,
Сочилар маржон…
Тераклар чўмилар,
Йўллар ювилар,
Йигит турар интизор,
Пок муҳаббат гулларин тутиб.
Ошиқ йигит юраги қалқон,
Паналашни истамайди ҳеч.
Томчиларга чўмилиб отган,
Олам бир пул. 
Ихтиёр бермас.
Хўжайлининг кўчаларига
Ёмғирлар ёғар.
Кўча бўйлаб кўринди, ана,
Йигит кутган бемисл дилбар.

         ОРАМИЗДА

Орамизда олис йўллар ҳайбати,
Ёзда куйдиради, қиш чоғи тайғоқ.
Баҳорларда тинмай ёмғир ёғади,
Кузлари тўшайди хазонрез япроқ.

Осмон кўксин тилар, эсиз, чақмоқлар,
Кундузлари тўсган қуёшни булут.
Оқшомлар ой сира бурканмас оққа,
Сўниб адо бўлган юлдуздек унут...

Чўллар қўйнидаги телба қуюнлар,
Ўзи билан мени олиб кетажак.

Дониёр НУРСЕЙИТ 

  ҚАЛБИМДА НЕ СИР БОР

Жануб томонларга саф тортиб учар,
“Қурей-қурей” қилиб мунгли турналар.
Кетмоқда... Чўллардан, тоғлардан ошар,
Кўч карвони кўчди... Юрак тирналар.

Қизил жийдаларга қировлар тушди,
Печак гуллар жон деб толга чирмалар.
Жийдали Бойсунда жийдалар пишди:
Узатилган қиздек йиғлар турналар.

Минг марта ўқилган севги китоби – 
Парвоз қилган қушлар сувсаб, тин олар.
Қизилқум сон миллион дардим ютади,
Қоратеранимда соғинч, сир қолар...

Нукусдан Қарши ва Термизга қадар
Куз қўшиғин тинглаб учар турналар.
Қалбимда бир сир бор... Ким дардим олар,
Қорақалпоқ – Сурхон – Қашқадарёлар?..

Бахтиёр ГЕНЖАМУРОД 

                      * * *
Мен тош бўлиб тушдим тоғнинг бошидан –
ерга икки одам бўйи қолганда
кўриб қолдим қанотларимни.
Бир сабаблар билан қушга айландим.

Тинмай айланади ер ҳаракатда –
ўтлар ёниб, тутин кўкка ўрлайди.
Беҳуда ташвишлар билан жон ҳалак,
Бу тўс-тўполонда жонга раҳм йўқ. 

Мен бу тажаввузкор дунёдан қўрқиб,
қайтиб учиб кетдим тоғнинг бошига – 
Оппоқ музликларнинг устида
Оппоқ булутлар юради сузиб.

Менинг ўйлаганим – бу рангларнинг
қуршовида жоним қийналар эди.
Кўнглимдаги барча фикрлар ўлиб,
фақат ранглар билан фикрлар эдим.

Рангларга тўладир осмоннинг ости –
бунча кўзни алдаш не керак эди.
Сап-сариқ қумларнинг устида
туялар – энг сулув суратлар эди. 

Рустам Мусурмон таржимаси

Cоғинбой ИБРОҲИМОВ

       МЕҲР ГУЛИ

Муҳаббатнинг ширин дардидан
Куйиб, куйиб сайраган тил бор.
Азиз дўстлар, қалбим тўрида,
Меҳр деган бир даста гул бор.

Яшнаб турар тўрт фасл қийғос,
Тутқазаман дўстлар дастига.
Меҳрибонлар, битта илтимос,
Ташламангиз оёқ остига.

        ЭЗГУ ТИЛАК

Ҳуру малаклардан яралган дунё,
Тоза юраклардан яралган дунё,
Ёвуз ниятлардан вайрон бўлган у,
Эзгу тилаклардан яралган дунё.

Орзу-умид қанот умр йўлинда,
Ҳаёт шамчироғи инсон қўлинда,
Қалдирғоч чарх урсин ўнгу-сўлингда,
Эзгу тилаклардан яралган дунё.

Умидвор қалблардан кетмайди баҳор,
Меҳр нурин қуйсин бошингдан саҳар,
Ошга кўз ёш томса, ош эмас заҳар, 
Эзгу тилаклардан яралган дунё.

Умидли инсоннинг боши мудом тик,
Тушкунлик қаддингни айлайди эгик,
Тўғри, қайғу юрар севинчга шерик,
Эзгу тилаклардан яралган дунё.

Эзгулик эшигин гули, нақши бўл,
Яхши-ёмонларга бирдек яхши бўл,
Ҳеч қурса, Рауаждек содда бахши бўл,
Эзгу тилаклардан яралган дунё.  

Иқбол Мирзо таржимаси

АССАЛОМ

Қадим Қарақалпоқ туғишган  элдан,
Сурув қўйларини қўришган чўлдан,
Эл деб белларини боғлашган ердан,
Жони бир, ори бир элдан ассалом!

Жайҳун дарё ёқасига ярашиб,
Йигитлари тўйда улоқ талашиб,
Қудалиги минг йилларга улашиб,
Қиз олиб, қиз берган элдан ассалом!

Огаҳий мадҳ этган умр гулшанин,
Паҳлавон Маҳмуд асраган эл орин,
Аваз Ўтар кутган бахтнинг – иқболинг, 
Бирга қарши олган элдан ассалом!

Комилжон кўксига ярашганда тор,
Отажон Тўрткўлда бўлган интизор,
Яшнар устоз-шогирд яратган гулзор,
Суҳбати, сози бир элдан ассалом!

Омон Матжон сайр этган боғлардан,
Ошиқ Эркин сўз қидирган тоғлардан,
Ибройим илҳоми тошган чоғлардан,
Қутлуғ қадам келган элдан асссалом!

СЕНИ СЕВИБ 

ҚОЛГАНИМ АНИҚ

Жавобсиз саволлар – юлдуздан зиёд,
Ҳали ечилмаган масала – борлиқ.

Аллаяр ДАРМЕНОВ

           ОҚҚУШИМ 

Тошкент боғларида учратдим сени,
Қанотлар парвози айирар ҳушим.
Ялт етиб қарайман, излайман сени,
Мени излаб учиб келган, оққушим!
 
Бир овулдош бўлиб келдингми юртдан? 
Ўнгидан келгандай менинг чап тушим.
Бергин қанотларинг кўзимга суртай,
Аму ёқдан учиб келган, оққушим!

Ёнгинамда қараб-қараб сузарсан,
Мени унутмабсан, сенга олқишим.
Фақат тор шаҳарга қандоқ сиғарсан,
Кенг Оролга сиғмай қолган, оққушим!

                    * * *

Менинг кўнглим тоғда қолди,
Зоминда – 
сойларни ёқалаб
тоғлар оралаб.
Тиниқ туйғуларни, мўл ҳаяжонни
ташлаб келдим – қирдан, дарддан тозалаб.

Ўриклисой йўли эсимдан чиқди,
балки,
тополарман
тушимда ҳар тун!
Кўнглимдаги дарддан қутилмоқ учун 
Зоминга шеър билан боришим мумкин!

Хуш қол, ўзлигимни англатган  тоғлар!

Паризода Рўзибоева таржимаси

          * * *
Овулимнинг қора боласи,
Йигитларнинг ўзинг дораси.
Сен қоларсан қўшиқларимда,
Сен кўнглимнинг мунг-ноласи.

Қанча йиллар солиб орага,
Овулимдан кетдим қалъага.
Унуттум-ов  деганда кимдир,
Ўхшаб кетар қора болага.

Овулимнинг сара боласи,
Ўз ўзича дора боласи.
Мени кўрса бечора, э воҳ,
Кўзига ёш олар онаси.

Мен олисга кетганда учиб,
Кетган  эдинг армонни қучиб.
Қўнғироқ ҳам қила олмайман,
Телефонинг мангуга ўчик.

Овулимнинг қора боласи,
Шеърларимнинг мунги-ноласи.
Кеч тушунар севганлигин ҳам,
Хатолигин одам боласи.

Баҳодир Карим таржимаси

Абадан ТУРДИМУРАТОВА 

Рауаж ОТАРБОЕВ

Борар йўлларимга қумлар қуйилган,
Балким адаштириб мазах этажак…

Орамизда олис йўллар ҳайбати,
Манзиллари узоқ, сўқмоқлар нишаб.
Тақдир синовлари обдон жавратиб,
Жонсиз – тирик бўлиб юрибман яшаб.

         ОЛЧАЛАР

Олчаларни қизил дедингми,
Қиз лабига тенглаб едингми?
Ёки кўриб, хаёлга чўмиб,
Лаззат елин чорлаб келдингми?!
Гулларинга ишқибоз эдинг,
Ийиб кетар – булоқдек меҳринг,
Мева тугди. Нега келмадинг,
“Тарс ёрилар, кўрсанг, юрагинг.
Сендан ўзгалар олча гулларин,
Мевалари, япроқ, шохасин
Ҳеч кўрмадим чиндан суйганин.
Суйганидай бола-чақасин!
Сочларига шоналар қўниб,
Майда-майда ўрмоқчи балки.
Чиройига кўзлари қизиб,
“Воҳ-ай!” – дебон қарайди ҳар ким.
Олчаларни қизил дединг-да,
Қиз лабига тенглаб единг-да.
Эркалатиб бармоқларингда,
Суйдирдинг-да, суйдинг-да.

Бироқ бу ишни мен санамайман уят,
Жоним, сени севиб қолганим аниқ.

Ишонаман юрак ҳамроҳи – улуғ,
Иқболимнинг энди йўллари ёруғ.
Кириб келдинг менинг умримга,
Жоним, сени севиб қолганим аниқ.

           ҚУЛУПНАЙ

Қизлар ўтар кўз олдимдан дуркин-ай,
Кўнгил чоғлаб, қўл ушлашиб юргинг-ай,
Ҳеч юбормас юрагимни нақ ушлаб,
Юзларингнинг сепкиллари, қулупнай.

Сепкилли юз энг чиройли юз экан,
Қизлар ичра энг чиройли сиз экан,
Олма кавшаб турган оппоқой эмас,
Энг гўзали қулупнайли қиз экан.

Сим-сим сандиқ, кўнгилгинанг қулфин-ай,
Солиб кўрдим, тушмас экан калитим-ай,
Гул юзингга ярашади жоним-ов,
Сепкилингдан бир суйдир-чи, қулупнай.

Кўз олдимда кулимсирар кулкинг-ай,
Келар нега кўп нарсани билгинг-ай,
Яхши эмас кўп нарсани билишинг,
Севганимни билсанг бўлди, қулупнай.
 

  Эрпўлат Бахт таржимаси

Қорахонийлар даврида давлат ар-
боблари, бадавлат кишилар Бухоро, Са-
марқанд шаҳарлари ва бошқа жойларда 
саройлар, дўконлар ва ҳаммомлар қу-
риб, баъзан ўз ер-мулкларини мадраса-
ларга вақф қилишган. Вақф институти, 
“Жамғарма”нинг бошланғич шакли сифа-
тида биринчи марта ислом мамлакатлари-
да юзага келиб, кейинги даврларда ғарб 
мамлакатларида “фундишан” шаклини 
олган. Вақф этилган мулк ва жой расмий-
лаштирилгандан кейин ўз эгаси тасар-
руфидан чиқарилади, мустақил мулкка 
айланади ва суд орқали идора қилиниб, 
даромади вақф қилинган муассасаларга 
топширилади. Ҳеч ким, ҳатто давлат ҳам 
уни сотиш ёки сотиб олиш ҳуқуқига 
эга бўлмайди.

Қорахонийлар даврида мадра-
са лар ва талабалар маошлари ушбу 
мулклардан келадиган даромад-
дан тўланган. Масалан, Санкт-Пе-
тербургдаги қўлёзмалар фондида 
сақланаётган Иброҳим Тамғачхон 
томонидан ёзилган вақфномада 
ёзилишича, Самарқанд мадраса-
си мутаваллисининг бир йиллик 
маоши 2000 дирҳам, фиқҳ илми 
мударриси маоши 3600 дирҳам, 
адабиёт фанлари мударриси мао-
ши 1200 дирҳам, талабалар маоши 
360 дирҳам бўлган. Бир мударриснинг 
бир ойлик маошига 150-200 дона ёпил-
ган нон, икки-уч бош боқилган қўй сотиб 
олиш мумкин бўлган.

Хоразмшоҳлар даврида яшаган бухо-
ролик муаллиф Муҳаммад Авфий “Жо-
миеъул-ҳикоёт ...” китобида ёзишича, Са-
марқанд шаҳрида яшаган чет эллик бир 
олим қонунга хилоф иш қилгани учун 30 
дарра уриш жазосига ҳукм қилинган. Бу-
хоро садрларидан бири Бурҳониддин Аб-
дулазиз ибн Умар давлат бошлиғи билан 
ҳар бир дарра эвазига 1000та олтин танга 
беришга келишади ва давлат хазинасига 
30000 қизил олтин тўлаб, маҳкумни жазо-
дан сақлаб қолади.

Шунингдек, Муҳаммад ибн Аҳмад 
Насавий “Жалолиддин Мангуберди сий-
рати” номли китобида қайд этишича, Бу-
хорода Оли Маза(Моза оиласи)нинг буюк 

ХАЙРУ ЭҲСОН ОДАМИЙЛИК БЕЛГИСИ

Давоми, бошланиши 1-саҳифада имоми Садри Жаҳон ва унинг авлодлари 
ҳимояси ва нафақаси билан 6000 фиқҳ 
олими ҳаёт кечирар экан.

Темурийлар даврига келсак, хайр ва 
эҳсоннинг олий фазилатини ўзбек аёл-
лари Бибихоним ва Гавҳаршодбегим тим-
солида кўриш мумкин. Таниқли тарихчи 
Турғун Файзиев “Темурий маликалар” 
китобида берган маълумотларига кўра, 
темурий малика Бибихоним Самарқанд 
шаҳрида унинг номи билан аталган жо-
меъ масжид тўғрисида ҳашаматли мад-
раса қуриб, унда таълим олаётган тала-
баларнинг барча харажатини таъминлаб 

турган. Афсуски, бу мадраса қаттиқ зил-
зила оқибатида бузилган. 

Темурий малика Гавҳаршодбегим Ҳи-
рот шаҳрида Мусалло мажмуасига асос 
солиб, у ерда ҳозирги “Гавҳаршодбегим 
мақбараси” ёнида Гавҳаршодбегим мад-
расасини қурдирган. Гавҳаршодбегим 
ҳар доим мадраса ва талабалар яшаш 
шароитини назорат қилиб, уларга ёрдам 
бериб тураркан. 

Гавҳаршодбегимнинг олий хайрли 
ишларидан бири Машҳад шаҳрида Имом 
Ризо мақбараси ёнида Гавҳаршодбегим 
жомеъ масжидини қуриши эди. Гавҳар-
шодбегим қимматли олмослардан таркиб 
топган ўзининг ниҳоят қимматбаҳо тақин-
чоғини сотиб, тенги йўқ бу муҳташам жо-
меъ масжидни қурдирган. Масжиднинг 
пештоқи унинг ўғли Бойсунқур Мирзо ёз-
ган ниҳоят чиройли хат билан бе за тилган. 

Бу чиройли масжидни кўргани ҳар доим 
сонсиз зиёратчилар келиб туради.

Темурийлар даври хайр ва эҳсон эга-
ларидан бири Хўжа Убайдуллоҳ Аҳрор 
Валий эди. Абдураҳмон Жомий айтгани-
дек, “...унинг минг лаб экинзорлари бор, 
лекин уларнинг даромади беҳишт йўлига 
бориш озуқаси ҳисобланади”, яъни бу 
даромадлар Худо йўлида хайр ва сахо-
ват, муҳтожларга ёрдам кўрсатишга бағи-
шланган. Унинг энг эзгу ишларидан бири 
Самарқанд ва Бухоро аҳолисига кўмак та-
риқасида улар тўлай олмаган икки йиллик 
ер солиқларини давлатга тўлаганидир.

Мустабид тузум даврида ҳам 
ўзбек халқи хайр ва эҳсондек 
олий хислатни ҳеч қачон, айниқ-
са, иккинчи жаҳон уруши даври-
да ҳам унутган эмас. Фашизмга 
қарши кураш жараёнида бошқа 
миллатлар фарзандларини ўз 
бағрига олган ўзбек халқининг 
инсонпарварлиги дунёда мисли 
кўрилмаган ва одамларни ҳай-
ратга солган саховат ва эҳсон-
нинг олий намунасидир. 

Ўзбекистон мустақилликка 
эришгандан кейин хайр ва эҳсон 

фазилати янги тус олди ва турли соҳалар-
да ўз аксини топиб келмоқда. Бир неча йил 
олдин жамиятимизнинг экология, соғлиқ-
ни сақлаш, инновацион технологиялар ва 
жамоатчилик ҳуқуқи соҳасидаги мутахас-
сислардан иборат ташаббускорлар гуруҳи 
нодавлат нотижорат ташкилот сифатида 
“Замин” халқаро жамоат фондига асос со-
линган эди. Бу фонднинг мақсади эҳсон 
ва кўмакка муҳтож кишиларга ёрдам бе-
риш билан бирга, мамлакатнинг барқарор 
ривож ланишига ҳисса қўшиш ва аҳоли тур-
муш даражасини оширишга қаратилган. 

Шу ўринда бир муҳим масала устида 
тўхтаб ўтиш керак. У шундан иборатки, 
айрим ватандош ларимиз бир марта Ҳаж 
фаризасини адо қилиб, бу ибодатни ўз 
зиммаларидан соқит қилган бўлсалар 
ҳам, такрорий, қайта-қайта Ҳаж ва Умра 
зиёратига борадилар.

Албатта, неча марта Ҳаж ва Умра зи-
ёратига бориш савобли иш, лекин фарз 
эмас, балки суннатдир. Аммо ҳаж сафари 
учун сарфланадиган катта маблағлар-
ни савоби кўпроқ ва фойдаси кенг роқ 
ишга сарфласалар, масалан, қашшоқ ва 
кам таъминланган оилаларга ёрдам кўр-
сатсалар ёки муҳтожларга кўмак қилиш 
учун ташкил этилган хайрия фондларга 
топширсалар, албатта, Аллоҳ розилигига 
сабаб бўлиб, хайр ва эҳсон эгасига ажри 
азим ҳосил бўлгусидур.

Исломда олимлар иттифоқи асоси-
да омма, яъни халқ манфаати фардий 

манфаат, яъни шахс манфаатидан устун 
туради. Мисол учун, Ҳаж ва Умра ман-
фаати, яъни савоби фақат бир кишига 
тегишли, лекин агар ўша йўлда сарфла-
надиган маблағ, хайр ва эҳсон йўли-
да сарфланганда, фойдаси юзлаб ва 
минглаб инсонларга етиб боради ва 
уларни муҳтожликдан қутқариб, хайр 
ва эҳсон эгалари учун чексиз ажру 
савоб ҳосил бўлишига сабаб бўлади. 
Агар хайру эҳсон эгаси бир миқдор 
ўз мулки ёки бойлигини Худо йўлида 
вақф қилиб, диний идора таркибида 
ташкил этилган вақф идорасига топ-
ширса, бу хайрли иши билан “Хайроти 
жория” ёки “Садақаи жория”, яъни 
доимий ажру савоб манбаи бўладиган 
амалга қўл урган бўлади. Масалан, 
агар унинг мулки, кутубхонаси ва ё 
сармоясидан ҳар қанча одамлар фой-
даланса, унинг савоби ҳар доим, ҳаёт-
дан кейин ҳам унга етиб туради.

Садақа ва хайрли ишнинг савоби, 
ундан одамларга етиб борадиган хай-
ру манфаат миқдори билан ўлчанади. 
Масалан, бир қашшоқ оилани озиқ-
овқат билан таминлаш ва ё бир муҳтож 
ўқувчига моддий ёрдам бериш хайрли 
иш, лекин юзлаб киши ўқийдиган бир 
мактаб қуриш ёки юзлаб оилага ёрдам 
бериб турган бир хайрия жамғармасига 
катта ёрдам кўрсатиш, Аллоҳ томондан 
юзлаб мартаба ажру савоб берилишига 
сабаб бўлади.

Бу ўринда, темурийлар даврида юз 
берган ва мавзуга тегишли бўлган бир 
муҳим воқеани эслатиб ўтмоқчиман. Ҳаз-
рат Алишер Навоий ҳаж ибодатини адо 
қилиш ниятида тайёргарлик кўриб турган 
чоғда, султон Ҳусайн Бойқаро у кишини 
ўз ҳузурига чорлатиб, ҳозир ушбу сафар 
вақтини келажакка чўзиш зарурлигини 
таъкидлайди. Навоий бунинг боисини 
сўраганларида, султон дейди: “Албат-
та, ҳаж қилиш бир фариза, лекин унинг 
учун муайян вақт белгиланган эмас, у 
намоз каби вақти ўтиб қазо бўлмайди. 
Банда ҳар қачон вақт топиб уни адо қил-

са бўлади. Энди сабабини мендан сўра-
моқчи экансиз, айтишим керакки, раъият 
муаммоларини ечиш билан мамлакатда 
қонунни назорат қилиш, мазлумлар до-

дини эшитиб уларга золимлардан нажот 
бериш каби муҳим ишлар, сизнинг зим-
мангизда турган асосий вазифалардан 
ҳисобланади. Айтинг-чи, сиз узоқ муддат 
мавжуд бўлмаган шароитда бу ишларни 
ким бажариши мумкин ва сиздан бошқа 
кимга ишониб бўлади? Пайғамбаримиз 
(с.а.в.) деганларидек, бир соатлик адо-

лат, бир йиллик ибодатдан устун туради. 
Сиз ҳажни адо қилсангиз, унинг савоби 
фақат ўзингизга тегади, лекин бу ерда 
туриб адолат ўрнатиш ва халқ хизматида 
бўлиш, барча мусулмонларнинг чексиз 
олқишларига сабаб бўлади ва бу йўлдан 
сиз учун ҳосил бўладиган савоб ва ажри 
азим беқиёсдир...”.

Ўшанда Навоий ҳазратлари Ҳусайн 
Бойқаронинг фикрларини маъқуллаб, 
Ҳаж сафарини қолдиради.

Темурийлар даврида хайр ва саховат 
ҳаракати ҳеч қачон тўхтамаган. Алишер 
Навоий ота-боболаридан мерос қолган 
катта бойлик даромадидан бир миқдори-
ни ўз эҳтиёжига сарфласа, қолган тўқсон 
фоизини хайрия ишларига тахсис берган 
эди. Манбаларда қайд этилишича, ҳудуд-
ларда мадраса, шифохона, кутубхона, 
қироатхона, хонақоҳ, етимхона, боғ ва 
ҳовузлар, кўприк ва ариқлар каби 370дан 
ортиқ хайрия иншоотлари қурдирган. 
Тоғлар ичидан ариқ қаздириб, ичимлик 

сувини Машҳад шаҳрига олиб кел-
гани ҳақида Давлатшоҳ Самарқан-
дий “Тазкиратуш-шуъаро”да ҳайрат-
ланиб маълумот беради. Булардан 
ташқари, ҳазрат Навоий нинг сахо-
ват ва карам дастурхони шунча кенг 
ёзилган эдики, ҳар йили “Ихлосия” 
хонақосидан минглаб кийим-кечак, 
сарпо, тўн, салла, пўстин ва пой-
абзал камбағал ва муҳтожларга 
тарқатиларди. Афғонистон шимо-
лида жойлашган қадимий Жузжон 
маркази бўлмиш Сарпул шаҳри ҳам 
бу карамли инсон назаридан четда 
қолмаган. Шаҳарни икки қисмга 
бўлган нисбатан катта дарё устига 
Навоий томонидан икки қаватли кат-
та кўприк қурдирилган, шу кўприк 
биносидан кейин, шаҳримиз “Сари 
пул” номини олган. 

Қувонарлиси шундаки, Ўзбекис-
тон халқи минг лаб йиллар мобайни-

да давом этиб келган бағрикенглиги ва 
хайру эҳсон фазилатларини мустақиллик 
даврида ҳам амалда намоён этиб кел-
моқда.

Шаръий ЖУЗЖОНИЙ,

юридик фанлар доктори, 

профессор

ЁДНОМА

Сермаҳсул ва серқирра олим Иброҳим Ҳаққул ўттиздан зиёд 
китоб, беш юзга яқин мақолаларида энг қадимги даврлардан 
ҳозиргача бўлган ўзбек адабиётини ҳар томонлама кенг ва чуқур 
ўрганган, том маънодаги қамрови чўнг олим эди. 

1949 йилнинг 28 мартида Бухоро вилояти Шофиркон тума-
нидаги Талижа қиш лоғида зиё ли оиласида туғилиб, 1966–1970 
йилларда Бухоро давлат педагогика институтида таҳсил ол-
ган бўлажак олим 1970–1972 йилларда "Шофиркон ҳақиқати" 
туман газетасида ишлаб  юрганидаёқ  “Дарё каби ҳамиша уй-
ғоқ...”, “Қалби дарё шоир”, “Мавлоно Ашраф” каби дастлабки 
илмий мақолаларини ёзган эди.

1973 йилдан у  фаолиятини Ўзбекистон Республикаси Фан-
лар академияси ҳозирги Ўзбек тили, адабиёти ва фольклори 
институти билан боғлади – оддий лаборантликдан бўлим му-
дирлигигача бўлган машаққатли ва шарафли йўлни босиб ўтди. 
1975 йилда “Ўзбек мумтоз адабиётида рубоий” мавзусида ном-
зодлик, 1995 йилда “Ўзбек тасаввуф шеъриятининг шакллани-
ши ва тараққиёти” мавзусида докторлик диссертацияларини 
муваффақиятли ҳимоя қилди.

“Ўзбек адабиётида рубоий” номли монографияси биланоқ 
илмга ўзига хос йўли, мустақил фикрига эга олим кириб кел-
ганлигини амалда исботлаган Иброҳим Ҳаққул ўтган йиллар 
мобайнида истеъдодининг янгидан-янги қирраларини намоён 
этди. У мумтоз сўз санъати, ҳам тасаввуф шеърияти, ҳам замо-
навий адабиёт масалалари билан фаол шуғулланиб, “Увайсий 
шеърияти”, “Бадиий сўз шукуҳи”, “Занжирбанд шер қошида”, 
“Тасаввуф ва шеърият”, “Хожа Ориф Моҳитобон”, “Тасаввуф 
сабоқлари”, “Аҳмад Яссавий”, “Навоийга қайтиш” (1-китоб – 
2007; 2-китоб – 2011; 3-китоб – 2016, 4-китоб – 2021), “Мерос 
ва моҳият”, “Ижод иқлими”, “Ҳаёт, адабиёт ва абадият”, “Касби 
камол ўзни танишдир” (2021) каби ранг-баранг китобларини 
ўқувчилар ҳукмига ҳавола этди.

Навоийшунос сифатида у Навоийни халққа яқинлаштириш 
баробарида халқни ҳам Навоий ни англаш сари бошлади. Ўз 
тадқиқотлари орқали Навоий ва замон орасидаги масофани 
қисқартирди. Жумладан, “Навоий га қайтиш” туркум китоблари 
навоийшуносликнинг долзарб масалалари, улуғ шоир ижо-
дини янгича нуқтаи назардан ўрганиш, асарларининг ғоя вий 
асос лари ва бадиияти сирларини очиш каби мавзулардаги 
мақолалар, сўз салтанатининг султони  ҳаёти ва ижодини ўр-
ганиш билан боғлиқ адабий суҳбатлар ва буюк сўз санъатко-
рининг ғазал, қитъа,  рубоий, фардлари шарҳларини ўз ичига 
олади. 

Иброҳим Ҳаққул матншунос сифатида биринчи бўлиб Аҳ-
мад Яссавий “Ҳикматлар” девонини (1991) нашр эттирдики, бу 
адабий-маданий ҳаётимиздаги унутилмас воқеалардан бири 
бўлди. Бу нашр 1995 йилда Истанбулда ҳам босилиб чиқди.  
Шунинг дек, у шогирди Сайфиддин Рафиддин билан бирга-

ликда Сулаймон Боқирғонийнинг 
“Боқирғон китоби” (1991) ҳамда 
“Меърожнома” (1995) асарлари-
ни нашрга тайёрлади.  Жамиятда 
эркинлик эпкинлари эсганда би-
ринчи бўлиб Абдулҳамид Чўлпон-
нинг оташин шеърларини "Баҳорни 
соғиндим" (1988) деган рамзий 
ном билан ўқувчилар ҳукмига тақ-
дим этган ҳам айнан у эди. Алишер 
Навоийнинг ХХ жилдлик “Мукаммал асарлар тўплами” ва Х 
жилдлик “Тўла асарлар тўплами”ни нашрга тайёрлашда фаол 
иштирок этди.

Таржимон сифатида Иброҳим Ҳаққул дастлаб турк тилидан 
бектошийлик тариқатининг асосчиси Хожа Бектош Валийнинг 
“Мақолот”и, кейин Азиза Бектош билан ҳамкорликда “шайхи 
валийтарош” Нажмиддин Кубронинг “Ал-усул ал-ашъара” 
(“Тасаввуфнинг ўн асоси”), “Рисолаи илал ҳоим” (“Маломат 
қилувчининг маломатидан қўрқувчи ошиқ рисоласи”), “Фаво-
йиҳ ул-жамол ва фавотиҳ уд-жалол” (“Жамол хушбўйликлари 
ва Жалол кашфи”) рисолаларини сўзбоши ва изоҳлар ҳамда 
тасаввуф истилоҳлари луғати билан бирга “Тасаввуфий ҳаёт” 
номи остида чоп эттирди.

Иброҳим Ҳаққулнинг тўпловчилик фаолияти ҳам диққатга 
сазовор. У Алишер Навоий шоҳбайтларини икки китоб қилди:  
1-жилди “Хазойин ул-маоний”дан танланган шоҳбайтларни, 
2-жилди “Хамса” ва “Лисон ут-тайр”дан танланган шоҳбайтлар-
ни ўз ичига олади. 

Иброҳим Ҳаққул адабий мақолалари масалага янгича ва 
ўзига хос ёндашув, теран, нозик ва кутилмаган мушоҳадалар-
га бойлиги билангина эмас, балки кучли эҳтиросга йўғрилга-
ни, шиддатли ритми билан ҳам ўқувчини ўзига тортади. Олим 
тафаккур қудрати ва қалби ҳароратига йўғрилган ширали ва 
самимий тил, жозибали ва равон услубда ёзилган мақола-
лари билан адабиётшунослик илмининг адабий жараёндаги 
мавқеини кўтарди, ўқувчилар доирасини кенгайтирди. 

Бутун онгли ҳаётини илму ижодга бахшида этган, истеъ-
доди ва салоҳиятини ўзбек адабиёти ва адабиётшунослиги-
ни янада юксалтириш учун сафарбар қилган, кўплаб мақола 
ва китоблари билангина эмас, етиштирган умидли шогирд-
лари билан ҳам мумтоз адабиётшунослик ва навоийшунос-
лик тараққиётига катта ҳисса қўшган нуктадон ва талабчан 
олим, бағрикенг ва жонкуяр устоз, самимий ва меҳрибон 
дўст Иброҳим Ҳаққулнинг ёрқин хотираси қалбларимизда 
абадий сақланиб қолади.

Эргаш ОЧИЛОВ,

филология фанлари номзоди

Давлатчилигимиз тарихида адолат-
парвар Соҳибқирон Aмир Темурнинг 
ҳаёти, унинг олиб борган сиёсати ва 
тузуклари ҳануз ўзига хос андоза ва-
зифасини ўтаб келмоқда. Aмир Темур 
давлатчилиги учта мўътабар асос – 
диё нат, адолат ва  қатъият билан амалга 
оширилган сиёсатга таянган. 

Президентимиз Шавкат Мирзиёев: 
“Соҳибқирон Aмир Темур бобомиз айт-
ганидек, “Давлат қонунлар асосида 

қурилмас экан, ундай салтанатнинг шу-
куҳи, қудрати ва таркиби йўқолади”. Шу 
нуқтаи назардан, Конституция ва қонун 
устворлигини таъминлаш биз бунёд 
этаётган демократик ҳуқуқий давлат-
нинг бош мезони ҳисобланади. Унинг 
“Куч – адолатда” шиори мустақил Ўз-
бекистон сиёсатида ҳам ўз аксини топ-
моқда”, деб таъкидлаган эди.

Ўзбекистон Конституцияси тараққий 
этган давлатларнинг тарихий тажри-
басига таянган ҳолда яратилган. Рес-
публикада рўй бераётган демократик 
ўзгаришлар давомида Конституцияга 
ҳам ўзгартишлар киритиб келинмоқда. 
Мамлакат Конс титуциясига ҳозирги 
кунга қадар 15 марта ўзгартириш ва қў-
шимчалар киритилган.

Бош Қомусни ислоҳ қилиш зарур-
лиги ҳақида илк бор 2021 йил 6 ноя-
бри куни Президент Шавкат Мирзиёев 
ўзининг инаугурация нутқида тўхталиб, 
Конституцияни ислоҳ қилиш бўйича 
таклифлар фуқаролардан келиб чиқа-
ди, деган фикрни айтиб ўтди.

Бугунги глобаллашув даври, рақам-
лаштириш ва тез ўзгариб бораётган 
ҳаёт мамлакатимиз тинчлиги, барқа-
рорлиги ва миллий мустақиллиги-
ни мус таҳкамлаш борасида тобора 
долзарб ва ўта муҳим вазифаларни 
қўймоқда. Хусусан, мамлакатимизни 
модернизация қилишнинг еттита йўна-
лиши бўйича 50дан ортиқ кодекс, қо-
нун, стратегия, концепция ва дастурлар 
қабул қилиниши кўзда тутилган.

Дунёда дастлабки таҳрирда деярли 
бирорта Конституция йўқ. Бинобарин, 
барча мамлакатлардаги конституция-
вий ўзгаришларда уларнинг ташқи ва 
ички таҳдидларга жавоб бериши кўзда 
тутилади. Конституциявий ислоҳотлар 
ҳозирги ва келажакдаги муваффақи-
ятли ҳамда барқарор ривожланишнинг 
зарурий шартидир. Хусусан, бошқарув 
сифати ва самарадорлигини оширишга 
қаратилган ўзгаришлар сиёсий тизим 
барқарорлигига ҳисса қўшади, бу эса 
ўз навбатида иқтисодиётга фойда кел-
тиради, инвестициялар ва ривожланиш 
учун барқарор шароит яратади.

Бугунги кунда олиб борилаётган 
Конс титуцион ислоҳотлар Шавкат 
Мирзиёев сайловолди компанияси-
нинг асосий  шиори — “Инсон қадри 
учун” тамойилини ҳаётга тўлиқ татбиқ 
этиш зарурлигини қайд этади. Инсон 
қадр-қиммати – фуқароларнинг тинч 
ва хавфсиз ҳаёти, фундаментал ҳуқуқ 
ва эркинлик ларини таъминлаш, му-
носиб турмуш шароити ва замонавий 

инфратузилмани босқичма-босқич яра-
тиш, малакали тиббий хизмат, сифатли 
таълим, ижтимоий ҳимоя ва ҳар бир 
фуқаро учун соғлом экологик муҳит, 
демакдир.

Кенг жамоатчилик томонидан так-
лиф этилаётган конституциявий ис-
лоҳотлар асосида инсон, унинг ҳуқуқи 
ва қонуний манфаатлари ётади. Иқти-
содий ислоҳотлар жараёнида инсон 
манфаатларини таъминлаш халқпар-
вар давлат барпо этишнинг энг муҳим 
шарти сифатида бош мезон бўлади. 
“Жамият – ислоҳотлар ташаббускори” 
деган эзгу ғоя доирасида асосий Қо-
нунимизда фуқаролик жамияти инсти-
тутларининг ўрни ва мақомини консти-
туциявий жиҳатдан мустаҳкамлаш ҳам 
кўзда тутилган.

Конституцион ислоҳотларни амалга 
оширишнинг яна бир аҳамиятли жиҳати 
шундаки, мамлакатимизнинг келгуси 

ижтимоий-иқтисодий ва ижтимоий-
сиё сий ривожланишида “Янги Ўзбе-
кистон – ижтимоий давлат” деган та-
мойил конституциявий қоида сифатида 
муҳрланмоқда. Яъни шахс ва жамият 
фаровонлигини таъминлаш учун эр-
кинлик ва қонунийлик тамойилларини 
уйғунлаштириш назарда тутилган. 

Хулоса ўрнида айтиш мумкинки, 
бугунги кунда кенг жамоатчилик томо-
нидан олиб борилаётган “Конституци-
он ислоҳотлар” асосида инсон қадри, 
унинг ҳуқуқи ва қонуний манфаатлари, 
фуқароларнинг тинч ва хавфсиз ҳаёти, 
давлатимизнинг ижтимоий-иқтисодий 
ва ижтимоий-сиёсий тараққиётини бел-
гилайдиган адолатли “Янги Ўзбекистон 
Конституцияси” яратилади.

Ғайбулла ҲАМИДОВ, 

Дониёр AҲМЕДОВ, 

Ҳусниддин ИРИСОВ,

Ўзбекистон Республикаси 

жамоат хавфсизлиги университети

профессор-ўқитувчилари

КОНСТИТУЦИЯВИЙ 
ИСЛОҲОТЛAРНИНГ ЗAРУРИЯТИ

Истиқлол шарофати билан қабул қилинган инсонпарварлик ва адо-

лат тамойиллари акс этган Ўзбекистон Республикаси Конституцияси-

нинг илдизлари узоқ тарихга эга. 

Соҳибқирон Aмир Темур пойдевори адолат ва ҳақиқатга асосланган 

қудратли, марказлашган давлат бунёд этган. “Темур тузуклари” бугун-

ги кунда дунёнинг кўплаб давлатларида, жумладан, Aнглия, Франция, 

AҚШ, Дания, Эрон, Ҳиндистон, Туркия, Миср, Яман ва бошқа давлатлар-

да зўр қизиқиш билан ўрганилмоқда. Ушбу асарни темурийлар салта-

натининг конституцияси, деб аташга тўлиқ асос бор.

ОЛИВЕРА ДЕСПИНА

Муҳаммад АЛИ,

Ўзбекистон халқ ёзувчиси

Анкурияда юз берган жангдан кейин Амир Те-
мур асир тушган Рум қайсари Йилдирим Боязид-
нинг гуноҳидан ўтди ва ўз чодиридан йироқ бўл-
маган ерда унинг учун шоҳчодир тиктирди. У ўғли 
Мусо Чалабий билан шу ерга жойлашди.

Бир кун аввал кечган талотўп, тапир-тупурда 
тепага чиқиб осмонда муаллақ туриб қолган қат-
лам-қатлам чанг, гўё тағин отлар оёғи остида қо-
либ кетмасайдим, деб ҳайиққандай ерга тушишга 
иккиланарди. Йилдирим Боязид жанг майдонига 
айланган Чубукобод водийсига бир назар ташла-
моққа ташқарига чиқди. Лекин узоқ туролмади, 
юраги сиқилиб кўрмайин ҳам, куймайин ҳам де-
гандай, чодирга қайтиб кирди. 

Бирдан шоҳчодир ортидан таниш овоз қу-
лоғига чалинди. Шириндан ширин қизларининг 
овози... ми? У ақлдан озмадимми, қизларимнинг 
овози қаердан келяпти, дегандай анграйиб қолди 
ва ёнидаги ўғли Мусо Чалабийга қаради. Ўғли ҳам 
ҳеч нарсани тушунмай ҳайрон эди. Шу пайт яна 
қизболанинг зорланган овози эшитилди:

– Вой... Чориғим ечилиб кетди! Чориғим туш-
ди!.. 

 Рум султони воқеанинг туш эмас, ўнглигини 
англади. Дарҳол чодир тирқишидан овоз келган 
томонга қаради! Не кўз билан кўрсинки, Ҳумоюн 
ўрдуга олиб кетилаётган икки қизи билан асир 
тушган султон хотини, мустар Деспина-Хотун 
оғриниб эгилганча кичкина қизининг чориғини 
кийдирар эди! Навкарнинг дағал буйруғидан сўнг, 
улар яна юриб кетишди. 

– Қизалоқларим!.. – дея ҳазин инграб юборди 
Йилдирим Боязид... Ҳали Деспина, суюкли хотини 
ҳам асир тушдими?!...

 Сербия ҳукмдори князь Лазарнинг бешинчи, 
кенжа қизи, серб маликаси ўн олти ёшли Оливера 
Деспина кўрганларни лол қолдирар даражада тар-
хи тоза, ҳусни бетимсол, тароват уфуриб турган, 
гўзалу соҳибжамол эди. Косово жангида отаси 
князь Лазарь ҳалок бўлгач, тақдир тақозоси билан 
Оливера Деспина янги султон Йилдирим Боязид 
ҳарамига безак бўлиб тушди. Ёш малика тезда 
Йилдирим Боязиднинг суюкли завжасига айлан-
ди. Деспина-Хотун Йилдирим Боязиднинг ороми, 
жони роҳати эди. Икки қиз туғиб берди, биринчи-
сига Ўроз-Хотун, иккинчисига Пошамалик-Хотун 
деб от қўйдилар.

Йилдирим Боязид эслаб кетди. Бу воқеалар-
дан икки йил аввал кунлардан бир кун у Бурса-
да саройда Миср элчисини кутиб ўлтирган эди, 
оқ-сариқдан келган ойчеҳраси нурланган малика 
Деспина-Хотун назокат билан хиром айлаб кириб 
келди. Серб маликаси султонга бағоят ёқадиган, 
беқусур қад-қоматни бўрттириб кўрсатадиган 
тўқжигарранг, барлари кенг узун барқут кўйлакка 
чулғанган ва бундан кўрку ҳусни, нафосати яна 
ҳам ортган эди. Кўнгли қалқиган султон қаради-ю: 
“Шу ўзимнинг маликамми? Ёки... бошқаму?..”, де-
ган хаёлга борди. Малика очилиб кетганди, унинг 
назарида… Айнан шундай дурри якто маликани 
дил-дилидан суярди император! 

– Султоним, – сўз бошлади Деспина-Хотун 
қайсар ёнига тиз чўкаркан. – Жуда қўрқаяпмен... 
Кўнглим нотинч... Тушларим алағда-чалағда бўлиб 
кетяпти...

– Нега қўрқасен? Қўрқма, маликам! Кўнглингни 
асло чўктирма!

 – Турон султони Темурбек Сивасни босиб 
олибдур, ёнгинамиздаги Кемох қалъасини ҳам 
қўлга киритибдур. Малатия унга ўтғонмиш... Бу 

аҳволда нима бўлади, деб хавотирга тушмакда-
мен.

– Ҳеч қандай ташвишга ўрин йўқ! Кўриб туриб-
сен, Темурланг олов билан ўйнашаяпти... Ҳа-ҳа, 
олов билан! Саҳродан чиққан, номи ҳам нотайин 
оддий бир амирнинг ўғли бўлса, хон авлоди ҳам 
эмас, ўзи оқсоқ... Атрофимизда ўралашиб қолди. 
Индамай турғонимизга ҳаволаняпти, шекилли. 
Менинг феълимни билмайди ҳали. Лекин, сабр 
косам тўлмакда... Сичқонни ўлгиси келса, мушук-
ка ғамза қиладур, дейдилар.

– Султоним... Кўнглим ғаш.... Ўша подшо би-
лан ўчакишмай, муроса қилсангиз бўлмайдирму? 
– сўради серб маликаси. У чиройли шаҳло кўзла-
рини умид билан императорга тикди. 

 – Муроса?.. Нималар деяпсен?.. Бу ҳақда эши-
тишни ҳам хоҳламаймен! 

– Турон султонини чўрткесар ва ёвуз дейиша-
дур... Жуда қудратли эмиш... – давом этди Деспи-
на-Хотун.

– Қудратли эмиш?.. Мен ҳали каллалардан ми-
нора қилғон ўша жаллоднинг бошини ўзим узиб 
ташлаймен! Мана кўрасен! – итоб этди Йилдирим 

Боязид.
Деспина-Хотун бироз жим қолди.
– Европа қироллари Темурбек билан бирлашиб 

олса унда нима бўладур, султоним? Эшитяпмен, 
Европа қиролларининг элчилари Самарқандга 
ғизиллаб қолишғон эрмиш... Кеча оғам князь Сте-
фанга ҳам айтдим...

– Уларнинг ҳаммаси йиғилганида ҳам, мали-
кам, бизга бас келишолмайдур. Бир сават тухумга 
бир тепки кифоя, минг қарғага битта кесак ҳам 
кўплик қилур! – масхаромиз кулди Йилдирим 
 Боязид. 

– Қайсарлик қилмасунлар, дейман-да... – ўй-
ланганча деди яна Деспина-Хотун. – Қайсарлик 
яхшиликка олиб келмайдур...

Йилдирим Боязид жазавага тушди:
– Менинг қудратимга ишонмаётганинг ёқмай 

турибди!.. Аёл киши ўзи қўрқоқ, бадгумон кела-
дур...

Султон жаҳлдан шитоб чиқиб кетар экан, орти-
га бир боқди.

Кўнглидаги ғашлик тарқамаган Деспина-Хо-
тун, унга сўзсиз хомуш қараб турарди.

...Деспина-Хотун ўшанда рост айтган экан, 
деди Йилдирим Боязид ўзига ўзи, йироқлашиб 
бораётган маликадан кўз олмай... Эҳ, бу қандай 
замон, султоннинг суюкли рафиқасини кўз олдида 
асир олиб кетсалару, жаҳон императори чорасиз 
қараб турса!?..

* * *

 Амир Темурнинг Ҳумоюн ўрдуси шу ердан юз 
қадамлар нарида жойлашганди. 

Шошилганча Муҳаммад Чуроға-додхоҳ кириб 
келди.

– Амир Соҳибқирон! Валиаҳд шаҳзода Муҳам-
мад Султон Бурсадан дуои саломлар юбормиш-
лар!

– Тани-сиҳати яхши эканму?
– Иншооллоҳ! Шаҳзодам Йангишаҳрда биров-

нинг уйида яшриниб ётган императорнинг хотини 
малика Деспина-Хотун билан икки қизини асир 
олибдурлар ва ҳузурингизга юборибдурлар.

– Олиб кирилсун!
Деспина-Хотун оҳиста икки малоҳатли қизи 

билан Соҳибқирон ҳузурига кириб келди. Қовоғи 
солиқ малика ўзини мағрур тутишга ҳаракат қи-
лар, ўзига қарамаган, ўнғайсиз ҳолатда қандайдир 
қўрқув ичида эканидан саросимада кўринарди. 
Кеча дунёни титратган султоннинг қизлари, бугун 
эса чорасиз, кимсаси йўқ чўрилардан ҳам хор 
ожизалар қайғуларга чўмган бечора муштипар она 
ёнида мунгсирашиб мискин кайфиятда туришар-
ди.

Амир Темур Деспина-Хотунга одатдагидан 
узоқроқ тикилиб қолди... Атрофдагилар – Мир 

Саййид Барака ҳам, амир ул-умаро Жаҳоншоҳ ибн 
Жоку ҳам, маликанинг ўзи ҳам – ўзларини ноқу-
лай сеза бошладилар. Орага ўнғайсиз жимлик 
чўкди. Ким билсин, Соҳибқирон серб маликаси 
билан ҳарамни обод этмоқчимулар, ё... нималарни 
ўйламоқда эканлар Турон султони?.. 

– Сизми... Деспина-Хотун?.. – нимагадир ишо-
ра қилгандай сўради Амир Темур маликадан...

Деспина-Хотун Амир Темурнинг сўзлари таги-
даги маънони тўғри тушунишга уринди: сўзлар, 
бир қараганда содда, тиниқ, аммо уларнинг таги-
да нима яширинган? Нима бу – Рум маликасини 
тиз чўктиришни истайдиларму, камситмоқчими-
лар, ё ҳирсий хоҳишлари безовта қилдиму экин?.. 
Охирги ифодани ўйлаб, Деспина-Хотун ногаҳоний 
қизларига қаради-ю, ранги оқариб кетди! Кейин 
шартта ўгирилиб, таъзим бажо келтирди ва фавқу-
лодда журъат билан Соҳибқиронга мурожаат этди:

– Ҳа... Мен – Деспина-Хотун бўламан... 
Соҳибқирон ҳазрати олийлари! Ўзлари бениҳоя 
қудратли подшоҳдурлар, эшитғонмен, жуда адо-
латли ҳукмдордурлар... Буюрсунлар! Ҳар қандай 
талабларини бажаришга тайёрдурмен. Фақат... 

Фақат... ёш қизларимга шафқат айласунлар!.. 
Амир Темур яна Рум маликасига тикилди.
“Онаизор-да...”, деди ичида, негадир кўнгли 

юмшаганини ва маликага ачинганини сезди. У 
соҳибжамол маликанинг оқ-оппоқ чиройли бўй-
нида осилиб турган насронийлик хоч(салиб)ига 
қаради ва деди: 

– Йилдирим Боязид жаноби олий-
ларининг севимли завжаси мусулмон-
ликни қабул қилмай малика бўлғон 
эканлар-да... Аллоҳ кечиримли, айбла-
рингизни ўзи кечирсун!

Тақдирига тан берган Деспина-Хотун, энди 
нима бўлса бўлар, бошга тушганни кўз кўрар, де-
гандек алпозда лом-мим демай ерга қаради... 

Лекин кутилмаганда Амир Темур фармонини 
эшитиб бечора малика қувониб, ҳуши бошидан 
учгандай лол бўлиб қолди!

– Мамат! Малика Деспина-Хотунга ҳам, ожиза-
ларга ҳам илтифот кўрсатсунлар, азобламасунлар, 
кўзларидан ёшини оқизмасунлар! Уларни оталари 
султон Йилдирим Боязид ҳузурига киритиб юбор-
сунлар, шоҳчодирда бирга яшасунлар!!..

Ҳамманинг ҳайрати чексиз эди.
Жаҳоншоҳ ибн Жоку Мир Саййид Баракага 

қаради, пири муршид Соҳибқироннинг бу қарори-
дан мамнун бўлиб, кўзларини бир юмиб очди. 
 Муҳаммад Чуроға-додхоҳ ниманидир тушунма-
гандай Амир Темурга тикилди. Амир Темур тас-
диқлаб бош тебратди. 

Малика Деспина-Хотун ҳайрат билан Соҳибқи-
рондан кўз ололмай қолди... Ё, Худо! Мисли йўқ 
олижаноблик намунасини аён этдилар Соҳибқи-
рон! Малика Деспина-Хотун эсини танибдики, 
ҳали бунақасини кўрмаган, эшитмаганди! Шун-
чалар бўлиши мумкин экан! Балки жаҳонда ҳам 
бу биринчи марта юз бериши бўлса керак! Доно 
малика нимадир қилиши лозимлигини тушуниб 
турарди, лекин нима қилиш керак... Кейин чексиз 
миннатдор эканини қандай изҳор этиш йўлини то-
полмай, беихтиёр ихлос билан тиз чўкди, Соҳибқи-
роннинг зарбоф тўни пешини авайлаб қўлларига 
олди ва уч бор ўпиб шаҳло кўзларига суртди...

…Минг хил хаёлга кўмилиб, шоҳчодирнинг 
бурчагида букчайиб ўтирган Йилдирим Боязидга 
бирдан олам ёришиб кетгандай туюлди! Қизлари 
Ўроз-Хотун билан Пошамалик-Хотунлар:

– Бабажийм! – деб қичқиришганча унинг 
бағрига отилишди! 

Рум қайсари қизларини бағрига босаркан, 
кўзларига ишонмасди. Нималар бўляпти ўзи? 
Воқеалар ақл ўлчовига сиғмас эди. Бегонадай бў-
либ қолган Деспина-Хотун унинг қаршисида гўё 
мағрур қоядек тик турарди.

Султон Деспина-Хотунни дабдурустдан тани-
мади, бу ўзининг маликаси эмас... Унинг кўзла-

рига қараркан, сесканиб кетди! Уларда қаҳрми, 
аламми, ўкинчми, шафқатми, нафратми, оҳу надо-
матми, ёки бари бир бўлибми, алангаланиб турар, 
агар сал ортиқча ҳаракат қилинса, олам ағдари-
либ, остин-устин бўлмоғи муқаррар эди! 

Боязид оҳиста ўрнидан турди:
– Мени кечир, маликам!.. Кечир!..
Деспина-Хотун жавоб беришга шошилмасди.
– Мен Темурлангга, ким қўрқоқлик қилса... 

унинг хотини талоқ бўлсин, дегандим... – гуноҳко-
рона сўзланди бесабр Йилдирим Боязид.

Деспина-Хотун бироз сукутдан сўнг деди:
– Билъакс... Соҳибқирон Амир Темур жуда ҳам 

илтифотли, инсофли зот эканлар. Ул зот мени... 
сизнинг ҳарамингизга қайтардилар...

– Бу мумкин эмас!.. Мен султонлик тахтига 
минганимдан кейин акам Ёқуб Чалабийни, отам-
нинг ўлимини билмасидан аввал, бўғиб ўлдир-
ганмен! Бу оқсоқ бугун бўлмаса эртага мени қатл 
қиладур!..

– Бабажийм! Бабажийм! – дейишарди қизлар 
кўзларида ёш, яна оталарининг қучоғига ўзларини 
отиб, унинг меҳрига тўйиб-тўймай.

– Оҳ, қизалоқлари-и-им!..
Деспина-Хотун эрининг ожизликдан қилаёт-

ган хатти-ҳаракатларини кўриб кўнгли ич-ичидан 
эзилди: 

– Турон султони сизни қатл қилмай-
дурлар... – деди хотиржам. – Соҳибқи-
рон адоватли эмас, адолатли зот экани-
ни меҳрибон кўзлари айтиб турибдур...

– Нималар деяпсен, Деспина?!
Деспина-Хотун кескин деди:
– Аллоҳ кечиримли... Кечиримли бандаларини 

севадур...
Деспина-Хотун аста кўкрагидаги салиб белги-

сини ечиб ола бошлади. Ва... бирдан калима қай-
тарди:

– Ла илаҳа иллаллоҳу Муҳаммадун расуллил-
лоҳ, омин! 

У бирдан соҳир қўлларини кўтариб, ёришган 
юзига фотиҳа тортди ва бош бармоғини кафтига 
яшириб, тўрт бармоғини кўрсатди, мўъжиза юз 
берди: унда, ажабо, “Аллоҳ” каломи яққол намоён 
бўлган эди!

Йилдирим Боязид анграйиб қолди: 
– Деспина-а-а!!..
Ўн уч йилдан бери мусулмонликни Деспинага 

қабул қилдиролмаган Йилдирим Боязид, гўзал 
маликани жондан ортиқ севганидан барига чидаб 
келарди, мана, энди ўша воқеага гувоҳ бўлиб ту-
рибдур...

* * *

 Орадан кўп ўтмай, Амир Темур тахтини Бур-
са саройининг кўринишхонасига ўрнатдилар. 
Соҳибқирон султон тахтига ўтирмади. 

Мир Саййид Барака ҳамиша Соҳибқироннинг 
ғаройиб тутумига, кутилмаган мўъжизалар кўр-
сатишига ўрганиб қолган, ҳозир ҳам нима бўлар 
экан, деб қизиқиб кута бошлади. 

Валиаҳд Муҳаммад Султон, Мироншоҳ Мирзо, 
Шоҳрух Мирзо, Жаҳоншоҳ ибн Жоку, Муҳаммад 
Чуроға-додхоҳ, амирзодалар Абу Бакр Мирзо, Ха-
лил Султон, Султон Ҳусайн Мирзолар жам бўлиш-
ган. Император ўғилларидан Мусо Чалабий шу 
ерда эди, қолганларини ҳали излаб топишолгани 
йўқ.

Соҳибқирон император ҳарамини, ўғил-қизла-
рини олиб келишга фармон берди. 

Муҳаммад Чуроға-додҳоҳ эълон қилди: 
– Подшо хотинлари... – Деспина-Хотун! 
Малика ўртага чиқди.
– Давлатшоҳ-Хотун!
Малика Деспина-Хотун ёнига бориб турди. 

Кейин Давлат-Хотун, Хафса-Хотунлар пайдо бўл-

дилар. Уларга Мусо Чалабий қўшилди.
– Рум қайсари қизи – Ўроз-Хотун!
Ўртага чиройли, ўн уч ёшлардаги дуркун, 

хушқад, кишининг суқи кирар даражада сулув қиз 
Ўроз-Хотун чиқиб келди. Қизининг вояга етиб қол-
ганини кўриб Деспина-Хотун ҳам ажабтовур ҳолга 
тушди.

Амир Темур Ўроз-Хотунни эътибор билан куза-
та бошлади. 

– Мамат! Ўроз-Хотун яқинроқ келсун!
Муҳаммад Чуроға-додхоҳ деди:
– Муҳтарама Ўроз-Хотун! Амир Соҳибқирон 

қошига келсунлар!..
Мироншоҳ Мирзо билан Шоҳрух Мирзо зим-

дан бир-бирларига нигоҳ ташладилар. Халил 
Султон ва Султон Ҳусайн Мирзолар маъноли кўз 
уриштириб олдилар.

Ўроз-Хотун икки қадам юриб тўхтади ва беих-
тиёр падари бузруквори Йилдирим Боязидга қара-
ди. Йилдирим Боязид қизидан кўзини олиб қочиб, 
бошини қуйи солди.

Ўроз-Хотуннинг онаси Деспина-Хотун ялт этиб, 
ниманидир илтижо этгандай Амир Темурга тикил-
ди...

Ҳамма жим бўлиб қолди.
– Султон Йилдирим жаноби олийлари! Ёдин-

гизда бўлса, Анкурия муҳорабаси бошланмасдан 
олдин эди, биз ўз мактубларимизда, икки салта-
нат – бир қавм ўртасида жанг қилиш, уруш қуриш 
нолойиқ юмуш эканини, аксинча, дўсту қариндош 
бўлиб яшашимиз лозимлигини ёзғондик. Ҳали 
тўйлар қиламиз, қиз олиб, қиз берамиз, деб ор-
зулар қилғондик... Биз ҳали ҳам ўша сўзимизда 
қатъий турибдурбиз...

Йилдирим Боязид ҳеч нарса демай тасдиқлаб, 
бош тебратарди. 

Кўринишхонага бир неча лаҳза сукунат чўкди.
– Биз ўша айтғон сўзимизда турибдурбиз! 

– салобат билан такрорлади яна Амир Темур. – 
Султон жаноби олийлари! Жигарбандингиз, ожи-
зангиз Ўроз-Хотун билан шердек набирамиз Абу 
Бакр Мирзо ибн Мироншоҳларнинг бошларини 
қовуштиришга аҳд қилдик! Бу улуғ ниятни Аллоҳ 
дилимизга солиб турибдур!

Тўй аҳли бир-бирига қараб қолишди. Атро-
фда фараҳ, ёқимли, хуш кайфият ҳукмрон эди. 
Ўроз-Хотун онаси Деспина-Хотуннинг пинжига 
ўзини урди.

Соҳибқирон ўрнидан турди: 
– Абу Бакр Мирзо! Қани, бу ёққа келсунлар! 

Қудачилик минг йиллик, дейдилар, – давом этди 
Амир Темур. – Ўроз келинимиз исмининг маъно-
си – умид демакдир, зеро, келажакда мустаҳкам 
дўстлигимизга ишорадур. Йилдирим жаноблари, 
бунга нима дейдилар? 

Йилдирим Боязид таъзим билан чиқиб, 
Соҳибқирон қаршисида тўхтади ва деди: 

– Қани, дуо берсунлар ўзлари, Амир Соҳибқи-
рон! 

– Қани!
Ҳар икки ҳукмдор дуога баробар қўл кўтарди-

лар:
– Бахтли бўлишсун!
– Илоҳи, бахтини берсун! 
Карнай-сурнайлар Бурса шаҳрида тўй бошлан-

ганини оламга маълум қилди. 
Бари худди Мир Саййид Барака ўйлагандай 

бўлиб чиқди, у қандайдир биров кутмаган ғаро-
йиб воқеа юз беришини тахмин қиларди. Шундоқ 
бўлди. 

Ҳайратланадурғон жойи шундаки, бир неча кун 
аввал майдонда ҳаёт-мамот жангида қиличу найза 
кўтариб бир-бирига ўқталган ва келажакда жаҳон-
даги энг катта муҳорабалардан бири деб ҳисобла-
надиган уруш оловини ёққанлар, бугун ҳеч нарса 
юз бермагандай бир-бирларига табассум билан 
боқиб, икки ёшга бахтли умр тилаб турибдилар… 
Бу тарихда нодир воқеалардан экани муқаррар, 
нодир бўлиб қолади ва ҳали инсонларни кўп марта 
ҳайратларга солади…

Пири муршид Мир Саййид Барака бунга асло 
шубҳа қилмайди.

ҲИКОЯ

Театр санъатини томошабинлар-
га янада яқинлаштириш, вилоятлар ва 
пойтахтимиз театрларида қўйилаётган 
спектакл лардан халқимизни баҳраманд 
қилиш мақсадида Ўзбекистон Республи-
каси Маданият вазирлиги жуда зарур ва 
хайрли ишни бошлаганди. Айтиш жоизки, 
ушбу ташаббус театр ихлосмандларига 
ғоят маъқул бўлмоқда. 

Пойтахтимизда меҳмон бўлган Са-
марқанд вилоят мусиқали драма театри 
намойиш этган иккита спектакль фикри-
мизнинг далилидир. Меҳмонлар даст-
лабки спектаклни Ўзбек миллий академик 
драма театри саҳнасида намойиш этиш-
ди. Улуғ драматург Вильям Шекспирнинг 
“Қирол Лир” асари асосида саҳналашти-
рилган мазкур спектакль режиссёри 
Ўзбекистонда хизмат кўрсатган артист 
Валихон Умаров. Асарни инглиз тилидан 
Ўзбекистон халқ шоири Жамол Камол 

ЯНГИЧА ТАЛҚИНЛАР

таржима қилган. Сценография муаллифи 
Сергей Чернов. 

Айтиш жоизки, Ўзбекистонда хиз-
мат кўрсатган артист Солижон Ҳакимов 
ижросидаги Қирол Лир ўзига хос талқи-
ни, бетакрор актёрлик ижроси билан 
томоша давомида бутун зални ҳаяжон-
да ушлаб турди. Ушбу образ актёр фао-
лиятида юксак даражада ижро этилган 
шоҳ образ бўлиб қолади, деб ишонамиз. 
Актёрлар Ҳаёт Ҳамидов (француз қиро-
ли), Фарид Расулов (Бургунд герцоги), 
Машраб Бекмуродов (Корнуэль герцо-
ги), Жўрабек Ёрқулов (Альбани герцо-
ги) турли характердаги қаҳрамонларни 
саҳнада ишонарли гавдалантиришди. 
Айниқса, Ўзбекистонда хизмат кўрсатган 
артистлар Бахтиёр Раҳимов ва Баҳрулло 
Раҳимов ижроларидаги граф Кент ҳамда 
граф Глостер образлари, шунингдек Қи-
ролнинг учта қизи роллари ижрочила-

ри — Ўзбекистонда хизмат кўрсатган 
артист Меҳри Ҳакимова (Гонерилья), 
Сарвиноз Саитова (Регана), Гўзал Қур-
бонова (Корделия) ижролари ишонарли 
талқини билан эсда қолди. 

Шу ўринда сарой масхарабози обра-
зини яратган Турдимурод Худойбердиев 
маҳоратига тўхталиб ўтиш жоиз. Унинг 
гап-сўзлари, хатти-ҳаракатлари томо-
шабинларга маъқул бўлгани томоша да-
вомидаги ва спектакль тугагандан сўнг 
актёрга аталган самимий қарсакларда 
яққол намоён бўлди. Бир сўз билан айт-
ганда, “Қирол Лир” самарқандлик актёр-
лар ижросидаги янгича талқин, ўзгача 
муносабат билан ўзбек театр санъатида 
янги саҳифа очганига шубҳа йўқ. 

Самарқандлик санъаткорлар олиб 

келган иккинчи спектакль Муқимий номи-
даги мусиқали театр саҳнасида намойиш 
этилди. Ота-оналар ўртасидаги меҳр-оқи-
бат, фарзандларнинг ота-онасига, оила-
сига муносабати, инсоний фазилатлар 

ҳақида ҳикоя қилувчи ушбу спектакль “Бир 
ўлиб кўрай-чи” (жиддий комедия) деб 
номланган. Бошқа театрларда ҳам саҳна-
лаштирилган ушбу комедия, шубҳасиз, Са-
марқанд театри актёрлари ижросида ўзига 
хос талқини билан диққатни тортди. 

Ашраф Бобоев саҳналаштирган ушбу 
спектакль безаклари Ўзбекистон Респуб-
ликаси санъат арбоби Даврон Сафоев 
мўйқаламига мансуб. Асосий ролларни Ўз-
бекистонда хизмат кўрсатган артистлар Те-
мур Пардаев, Раъно Жўрақулова, Баҳрулло 
Раҳимов, Бахтиёр Раҳимов, Солижон Ҳаки-

мов, Зуҳра Турғунбоева ва бошқалар ижро 
этишган. 

Муҳими, ҳар икки спектакль вило-
ятлардаги театрларда ижодий жараён 
қизғин давом этаётгани, актёрлар маҳо-

рати такомиллашиб, томошалар савияси 
тобора юқорилаб бораётганидан далолат 
берди. 

Г.УМАРОВА

Шу кунларда ижтимоий тармоқларда 
муаллифлик ҳуқуқи тушунчаси биринчи 
планга чиқди. Бунга Ўзбекистон Республи-
каси муаллифлик ва турдош ҳуқуқларни ҳи-
моя қилиш жамияти шоир Усмон Азим ман-
фаатини кўзлаб, хонанда Санжайни суд га 
бергани сабаб бўлди. Судда шеър муаллифи 
ғолиб бўлди. Ёзувчилар уюшмаси суд қаро-
рини қўллаб-қувватлайди ва уюшма аъзоси 

Усмон Азимнинг ҳуқуқ-манфатларини ҳимоя 
қилади. Чунки бу Ўзбекистонда адабиётнинг 
қадди кўтарилаётганидан, бадиий сўзнинг 
ҳурмати ошаётганидан далолат.

Аввало, хонанда Санжай – Санжар Жав-
бердиев “Муаллифлик ҳуқуқи ва турдош 
ҳуқуқлар тўғрисида”ги қонунга зид равишда 
Ўзбекистон халқ шоири Усмон Азимдан 
“Карвон” шеърини қўшиқ қилиш учун рухсат 
сўрамаган. Қолаверса, Ўзбекис тон халқ ар-
тисти Шерали Жўраев томонидан шу шеър 
асосида яратилган қўшиқ аллақачон халқ 
меҳрини қозонган. Шеърнинг хонанда Сан-
жай томонидан сатрлари ўзгартириб, ножоиз 
талқин қилиниши ҳақли равишда муаллиф-
нинг норозилигига сабаб бўлган.

Яқинда Санжай инстаграмдаги саҳифа-
сида товон пули ва маънавий зарарни тўлаш 
учун шоирга бир ярим тонна танга йиғаётгани-
ни маълум қилди. Афсуски, айрим ижтимоий 
тармоқ фойдаланувчилари... унинг бу қаро-
рини олқишлашга тушиб кетди. Адабиётнинг 
асл мухлислари эса севимли шоиримизни 
ҳимоя қилиб, унинг шеърларини ижтимоий 
тармоқларда янада кенг тарғиб қилмоқдалар.

Балки хонанда судда ютқазганининг ала-
мини шу йўл билан чиқармоқчидир. Эҳтимол, 
жавобгар шахснинг жаримани тангада тўла-
ши қонунга зид эмасдир. Лекин тўланиши ке-
рак бўлган қарийб 100 миллион сўм маб лағни 
бир ярим тонна танга шаклида Усмон Азим-
нинг уйига элтиб ташлашни писанда қилиш 
нафақат халқ шоирни, адабиётни ҳам мазах 
қилиш билан баробар, деб биламиз.

Умуман, суд шоир фойдасига қарор 
чиқаргани Ўзбекистонда муаллифлик ҳуқуқи-

га муносабат ўзгараётганини билдира-
ди. Илгари аксар ҳолатларда хонанда ва 
шоир лар қалам ҳақи масаласини тегишли 
тартибда шартнома имзоламасдан озғаки 
келишув билан ҳал қилиб кетаверишган. 
Муаллифнинг рухсатисиз, қалам ҳақи 
тўламасдан ҳам шеърни қўшиқ қилавериш 
одатий ҳолга айланган. Қонунда белгилан-
ган тартиб эса, мутлақо бошқача. Инсон 
ҳуқуқлари ва манфаатлари устувор қадри-
ят ҳисобланадиган жамиятда бу каби ҳо-
латлар бошқа шоир ва хонандаларга сабоқ 

бўлиши керак. Ўзбекистон Республикаси 
муаллифлик ва турдош ҳуқуқларни ҳимоя 
қилиш жамияти – uzavtor.uz ҳамда Санъат-
кор, ижодкор ва ижрочиларнинг муаллиф-
лик ҳуқуқларини ҳимоя қилиш палатаси 
ўз аъзоси бўлган муаллифларнинг ҳуқуқ 
ва манфаатларини ҳимоя қилиб, келгу-
сида бундай ҳолатлар такрорланишининг 
олдини олишга хизмат қилади. Бу ташки-
лотлар ўз аъзоси бўлган ижодкорларнинг 
қўшиқ қилинган шеърлари, саҳнага олиб 
чиқилган пьесалари, фильмга айланган 
сценарийларига нафақат қалам ҳақи, бал-
ки ўша асарларнинг тадбир ва тўйларда 
айтилиши, саҳналаштирилиши, телеканал 
ва радиоканалларда айланишидан туша-
диган маб лағларни ҳам ундириб бериш 
ваколатига эга. Палата раи си Бобоқул То-
шевнинг таъкидлашича, “Мавжуд қонун-
чилик механизмларини ишлатиш фурсати 
етган. Унутмаслик керакки, Ўзбекистон-
нинг Жаҳон савдо ташкилотига аъзо бў-
лиш масаласи ҳам бевосита муаллифлик 
ҳуқуқлари таъминланишига боғлиқ”.

Алқисса, бутун дунёда муаллифлик 
ҳуқуқи бор ва ижодкорларнинг ҳуқуқ ва 
манфаатлари қонун билан ҳимояланган. 
Бу ҳуқуқнинг хонанда ёки бошқа шахса-
лар томонидан оёқости қилинишига йўл 
қўйилмайди. Ўзини ҳурмат қилган жами-
ят эса қаламкашларининг муаллифлик 
ҳуқуқини ҳам таъминлайди.

Фозил ФАРҲОД,

Ўзбекистон Ёзувчилар уюшмаси 

Ахборот хизмати бўлими бошлиғи

МУНОСАБАТ

БИР ЯРИМ ТОННА ТАНГА?!.

Пойтахтимиздаги Халқаро маданият карвонса-
ройида бўлиб ўтган республика ёш ижодкорларининг 
“Нав қирон Ўзбекистон” номли амалий санъат кўргаз-
маси “Инсон қадрини улуғлаш ва фаол маҳалла йи-
ли”га бағишланди. Ҳамкор вазирлик ва идоралар, та-
лаба-ёшлар, оммавий ахборот вакиллари иштирокида 
ўтган тадбирнинг биринчи куни байрамона тус олди. 
Анжуманда таъкидланганидек, юртимизда иккинчи 
бор ўтказилаётган амалий санъат байрами миллий 
анъаналарни асраб-авайлаш, халқимизга замонавий 
амалий санъат асарларини тақдим этиш, шунингдек, 
унутилиб бораётган халқ анъаналарини қайта тиклаш, 
оммалаштириш, замонавий амалий санъатда юз бера-
ётган жараёнларни амалда намойиш қилишга имкон 
беради.

Ушбу кўргазмада Қорақалпоғистон Республикаси, 
вилоятлар ва Тошкент шаҳридан амалий санъат соҳа-
сидаги  одамларнинг юрагига етиб борадиган, ёшларни  
маънавий баркамол инсонлар қилиб тарбиялашга хиз-
мат қиладиган асарлар яратишда фаоллик кўрсатаёт-
ган ўн саккиз ёшдан ўттиз уч ёшгача бўлган иқтидорли 
ёшлар иштирок этди. Экспозицияда етмишдан ортиқ 
ёш амалий санъати усталарининг саккиз юздан  ортиқ 
ижодий ишларини кўриш мумкин.

Жумладан, Қорақалпоғистон, Қашқадарё, Тошкент, 
Андижон каби ҳунармандлик мактабларининг кулолчи-
ликка доир ноёб ижод намуналари, ҳар бир ҳудуднинг 

ўзига хос анъаналари асосида антик ва замона-
вий кулолчилик услублари уйғун ҳолда яратилган 
санъат асарлари томошабинларда катта қизиқиш 
уйғотмоқда. Қорақалпоғистонлик Мансур Тўрабоев 
яратган турли кулолчилик буюмларида тарихий ва 
замонавий унсурлар қоришиқлиги кўзга ташлан-
са, тошкентлик кулол Шоҳрух Раҳимовнинг ишла-
рида улуғвор миноралар акси мужассам. Қудрат 

Очилов, Абдураҳим Мўминов каби усталарнинг 
ёғоч ўймакорлигига доир ишларида амалий безак 
санъатининг мумтоз услуби нозик нақшларда акс 
этган. Қашқадарёлик Мадина Бойқобилованинг 
турли образлар акс эттирилган миллий қўғирчоқла-
ри  ёшларни ҳайратга солди. Айниқса, Бобур Да-
дамуҳамедовнинг хилма-хил тош лардан ишланган 
заргарлик буюмлари қадимий безакларни эслатиши 
билан томошабинларга завқ бағишлади. Абдураҳим 
Ураловнинг “Шарқ мадоннаси”, “Учрашув”, “Қўшиқ” 
каби майда пластикада яратилган ишлари мухлис-
ларни бефарқ қолдирмади. Оятилло Мадалиевнинг 
кандакорлик ишлари, Мунисахон Рўзиеванинг ад-
рас матодан тикилган миллий либослари, шунинг-

дек, меҳр-муҳаббат билан яратилган барча санъат 
асарлари мухлислар ва мутахассислар эътирофига 
сазовор бўлди.

Бир неча кун давом этган ушбу тадбир дастури 
ранг-баранг. Жумладан, Бадиий ижодкорлар уюш-
масининг анжуманлар залида Ўзбекистон Кино-
фотофоно ҳужжатлари миллий архиви томонидан 
тақдим этилган материаллар асосида Ўзбекистон 

амалий санъати тарихига оид ҳужжатли фильмлар 
намойиши бўлиб ўтди. Сўнгра кулолчилик заводига 
саёҳат, Акбар Раҳимовнинг кулолчилик мактабида уч-
рашув ва маҳорат дарси ўтказилди. Шу билан бирга, 
тадбир доирасида амалий санъат ва дизайн йўналиш-
лари бўйича ижодий  танлов ташкил этилди. 

Кўргазмага тақдим этилган ижодий ишлар Ҳакам-
лар ҳайъати томонидан баҳоланиб, турли йўналишлар 
бўйича ғолиблар аниқланди. 

Кўргазманинг “Энг сара миллий либослар коллек-
цияси” йўналиши бўйича қорақалпоғистонлик Меҳри-
бон Айтниязова, “Энг моҳир ёш наққош” йўналиши 
бўйича наманганлик Севара Ҳотаммирзаева, “Энг 
иқтидорли ёш хаттот” йўналиши бўйича эса тошкент-
лик Мадина Собитова ғолиб, деб топилди. 

“Навқирон Ўзбекистон” республика ёш ижодкор-
лари амалий санъат кўргазма-танловининг бош сов-
рини – Гран-прига тошкентлик кулол Шохруҳ Раҳимов 
сазовор бўлди. 

Ғолиблар кўргазманинг дипломи ва совғалари би-
лан тақдирландилар. Шунингдек, кўргазма иштирок-
чиларига сертификат топширилди.

Сарвара ҚОСИМОВА

Алишер Навоий номидаги Тошкент 
давлат ўзбек тили ва адабиёти универ-
ситетининг бу йилги битирувчилари ора-
сида қўшни афғонистонлик ёшлар ҳам 
бор. “Ғаройиб ус-сиғар” девонидаги ға-
заллар поэтикаси” мавзусида магистр-
лик диссертациясини ёқлаган Қама-
руддин Қанет Ҳожисахидод ўғлининг 
қувончи чексиз. Филология фанлари 
номзоди, доцент Каромат Муллахўжае-
ва илмий раҳбарлигида Навоий ижоди-
ни бадиий жиҳатдан чуқур таҳлил қилган 
хорижлик магистрант она тилимиз жо-
зибаси ва луғат бойлигига мафтун бўл-
ганини айтади. У таҳсил давомида ўзи 
ва ҳамюртларига сидқидилдан таълим 
берган устозларига миннатдорлик бил-
дириб, ўзбек халқи ва Ўзбекистон Пре-
зидентига самимий ҳурмат-эҳтиромини 
изҳор этди. Қуйидаги шеърни қўшни 
давлат фуқаросининг самимий иқрори 
ва миннатдорчилиги рамзи деб қабул 
қилгайсиз. 

Саломулло алайкум, эй азизлар,
Хуш келдик, бизни 

хуш кўрдингиз сизлар.
Ҳузурингиз эрур бизларга ёвар,
Сурурингиз берур бизларга бовар.
Эрурсиз аҳли дил, эл узра хотам,
Фасоҳат бобида гўёки Ҳотам.
Меним-чун ушбу кун фахру камолдир,
Бунда таҳсил олмоқ юксак амолдир.
Ўзбек тили бойдир, эл соф ниятда,
Комил илму адаб, ҳам шеъриятда.
Навоийдан етди бу тил камолга,
Унинг ижоди-ла етук жамолга.
Навоийдан адаб бўстони кўркам,
Баҳорон ўлдию, кўкламакда ҳам.
Эрур сўз мулкининг соҳибқирони,
Билим иқлимининг кишваристони.
Жаҳонда турк элин қилди сарафроз,
Тилим туркона деб айлади эъзоз.
Бу кун дунё ўқуб, қилгай таажжуб,
Унинг осорини фарзоналар хуб.
Навоий мактубидан элу султон,

НАВОИЙДАН АДАБ БЎСТОНИ КЎРКАМ
Қилур касби камолу илму ирфон.
Бу мактаб аҳли ўлмак орзудир,
Муяссар ўлса улкан обрўдир.
Улуғ устозлара мингларча раҳмат,
Фаровон, чекдилар биз учун заҳмат.
Раҳматлар айтамиз юрт аҳлига чўх,
Дегаймиз: Баракаллоҳ еру то кўк.
Эрурлар содиқу хизматга шойиқ,
Анису мунису ҳурматга лойиқ.
Эрур элбошингиз энг яхши инсон,
Билинг қадрин, бу юрт бўлсин гулистон,
Футувват бирла элин айлади ёд,
Элу юртин авайлаб, қилди обод.
Бутун юрту улусни сақлади у,
Бутун ҳаққу ҳуқуқин ҳақлади у.
Дилимда сиз учун бордир муҳаббат,
Демак, ҳаргиз унутмасман бу улфат.
Илоҳим, турк элатин қилсин обод,
Фано водийси-ла уқбода дилшод.

Қамаруддин Қанет 

ҲОЖИСАХИДОД ўғли

“Тафаккур” жамоаси журналнинг кўп йил-
лик ҳамкори, таҳрир ҳайъати аъзоси, филология 
фанлари доктори, профессор

Иброҳим ҲАҚҚУЛнинг

вафоти муносабати билан марҳумнинг яқинлари 
ва оила аъзоларига чуқур таъзия изҳор этади.

Ўзбекистон Ёзувчилар уюшмаси жамоа-
си  уюшма аъзоси, шоир ва драматург 

Комил АВАЗнинг

вафоти муносабати билан марҳумнинг 
оила аъзолари ва яқинларига таъзия изҳор 
этади.

“Шарқ юлдузи” журнали таҳририяти жа-
моаси таниқли ёзувчи Дилфуза Қўзиевага 
онаси 

ОБОД аянинг

вафоти муносабати билан ҳамдардлик билди-
ради.

ЁШЛАР ОВОЗИ

БОЛАЛИК
Болалик ҳам ўтар экан бир зумда,
Ака-ука аҳли эдик меҳрибон,
Урушсак гар ярашардик бир зумда,
Энди бўлса кўришамиз ҳар замон.

Болаликда осмонларда учар эдик,
Қушлар каби самоларни қучар эдик,
Гоҳо олим, гоҳо буюк шоир бўлиб,
Хаёл билан орзуларга етар эдик. 

Қани энди беғубор шўх болалигим,
Капалакдай тўхтамасдан учиб кетди,
Қанот ёзиб осмонларда қушдай бўлиб,
Мендан олдин самоларни қучиб кетди.

БАҲОР
Яна келди ўша мен соғинган баҳор,
Қувончлар бахш этди маъюс дилимга,
Чалмай ҳам қўйганди куйини ҳам тор,
Соғинчлар тўлдириб ҳар кун куйига.

Қуёш ҳам соғинди осмонни ҳар он,
Булутлар тўсдилар унинг йўлини,
Дарахтлар уйқуда, уйқуда ҳамон,
Кутарлар соғиниб уйғоқ кунини.

ЙЎҚЛАБ ТУРИНГ
Йўқлаб туринг бу дунёдан ўтганда ҳам,
Таъзим қилинг бошингиз ерга текканда ҳам,
Далда бўлинг кўз ёшланиб ютганда ғам, 
Қўлингиздан келса агар меҳр беринг,
Отам дея, онам дея йўқлаб туринг.

Оғриса гар кўксингизда юрагингиз,
Акам дея ачинади жигарингиз,
Укангиздан бошқа кимга керагингиз,
Қўлингиздан келса агар меҳр беринг,
Акам дея, укам дея йўқлаб туринг.

Акажон деб ким боради ёнингизга,
Қувонч берар ғамгин тўла юзингизга,
Кўзи толиб кўз тикади йўлингизга,
Қўлингиздан келса агар меҳр беринг,
Опам дея, синглим дея йўқлаб туринг.

Нур беради зулмат тўла уйингизга,
Файз беради дуо қилиб тўйингизга,
Омад берар, бахт беради қўлингизга,
Қўлингиздан келса агар меҳр беринг, 
Отам дея, онам дея йўқлаб туринг. 

ОНАМ АЧИНАДИ 

ҲАММАДАН КЎПРОҚ 
Ҳаётда ҳеч кимга қолмасин куним,
Бахтим кулганида йўқлаб келаркан,
Омадсиз қолганда бирор бир куним,
Ҳатто дўстларим ҳам юзин бураркан,
Мен учун тик туриб қалбида титроқ,
Онам ачинади ҳаммадан кўпроқ.

Дардимни айтолмай оғриса жоним,
Йиқилсам тутгувчи дўстим бўлмаса,
Узоқдан термулиб кўриб аҳволим,
Ғанимлар ортимдан йўлим пойласа,
Дўстим ачинмайди ҳолимга бироқ,
Онам куюнади ҳаммадан кўпроқ.

Тушганда қолсам гар эгиб бошимни,
Баъзан жигарим ҳам хабар олмайди,
Артолмай қолсам гар кўзда ёшимни,
Менинг аҳволимни ҳеч ким билмайди,
Мен учун тик туриб қалбида титроқ,
Онам ачинади ҳаммадан кўпроқ.

Дилшода НОРМУРОДОВА,

Қизириқ туманидаги 

17-мактаб ўқувчиси 

Муассис: 
ЎЗБЕКИСТОН

ЁЗУВЧИЛАР УЮШМАСИ

Х,амкоримиз:

Бош 
муҳаррир 

Салим
АШУР

«Шарқ» 
нашриёт-матбаа 

акциядорлик компанияси 
босмахонаси.

Босмахона манзили:
Буюк Турон кўчаси, 

41-уй.

Босишга топшириш вақти - 21.00. 
Босишга топширилди - 21.35.

Таҳририятга келган қўлёзмалар таҳлил этилмайди ва муаллифларга 
қайтарилмайди. Муаллифлар фикри таҳририят нуқтаи назаридан фарқланиши мумкин.

Масъул котиб: Асрор СУЛАЙМОНОВ
Навбатчи муҳаррир: Шуҳрат АЗИЗОВ

Саҳифаловчи: Нигора ТОШЕВА

Манзилимиз: Тошкент - 100083, Матбуотчилар кўчаси, 32.
Электрон почта манзили: uzas.gzt@mail.ru

O‘zbekiston
adabiyoti va san’ati

ЖУМА КУНЛАРИ 
ЧИҚАДИ

Сотувда нархи эркин.

Газета 2014 йил 26 ноябрда Ўзбекистон Республикаси 
Президенти Администрацияси ҳузуридаги Ахборот ва  оммавий 

коммуникациялар агентлигида томонидан 
0283 рақам билан рўйхатга олинган.
Адади - 934. Буюртма Г - 744.
Ҳажми - 3 босма табоқ, А- 2.
Нашр кўрсаткичи - 222.

Ташкилотлар учун - 223. 1 2 3 4 5 6

Тошкент вилояти Зангиота тума-
нидаги 25-умумий ўрта таълим мак-
таби томонидан Ўринбоева Шаҳноза 
Исроиловнага 2002 йил берилган 
9-синфни тугатганлигини тасдиқлов-
чи О‘R-Z № 1382475 рақамли шаҳо-
датнома йўқолганлиги сабабли

БЕКОР ҚИЛИНАДИ.

Самарқанд шаҳрида «Янги Ўзбекистон – инсон қадри улуғлан-
ган юрт» шиори остида бўлиб ўтаётган маданий-маърифий тад-
бирлар доирасида «Ўзбекистон Қаҳрамонлари» китобининг тақ-
димоти ҳам бўлиб ўтди. Унда Ўзбекистон Қаҳрамони, маънавият 
фидойилари, олимлар, зиёлилар ва ёшлар иштирок этди.

Тақдимотни Республика Маънавият ва маърифат маркази 
раҳбари, сенатор Минҳожиддин Ҳожиматов очиб берди ва 
олиб борди.

Республика Маънавият ва маърифат маркази ташаббуси 
билан «Маърифат» тарғиботчилар жамияти ҳамкорлигида 
«Ўзбекистон Қаҳрамонлари» китоби чоп этилди. Мазкур ки-
тоб-альбом миллатимиз қаҳрамонларига эҳтиром сифатида 
яратилди. Унда Ватанимиз тараққиётига беқиёс ҳисса қўшиб, 

«Ўзбекистон Қаҳрамони» юксак унвони ҳамда «Олтин Юл-
дуз» медали билан тақдирланган бир юз уч нафар юртдоши-
мизнинг ибратли ҳаёти ва фаолияти ҳақида ҳикоя қилинади. 

Мазкур китобда ҳаётнинг турли синовларига қарамай са-
бот билан меҳнат қилиб, халқимиз фаровонлиги йўлида хиз-
мат қилган давлат ва жамоат арбоблари, олимлар, ишчи-хиз-
матчилар, устозлар, деҳқон, чорвадорлар, санъат ва маданият 
ходимлари, барча жабҳаларда олиб борилаётган юксак бунёд-
корлик ишларида доимо камарбаста бўлган замондошлари-
мизнинг умр йўллари акс этган. 

Назокат УСМОНОВА, 

ЎзА мухбири

КИТОБ ТАҚДИМОТИ: “ЎЗБЕКИСТОН ҚАҲРАМОНЛАРИ” 


